
21 Josetxu Perez 54 Jose Mari Berasategi

34 Peruko erretratuak

30 Ane Muñoz

11 Guillermo Cuesta

46 Martxelo Alvarez

4. GU GEU.

5. IRUDIA. Txizontziak Gorlizen, Asier Mentxaka.

7. LEHEN ETA ORAIN. Urdulizko Eliza, 1918-2008.

8. TALAIA. Beste begirada bat eskualdeari.

11. ERRETRATUA. Guillermo Cuesta.

12. HERRIZ HERRI. Getxo 12. Leioa 16. Erandio 18. Sopelana 20.

Berango 22. Gainerako herriak 23.

25. AGENDA.

SAKONEAN

26. ALBUMA. Algortako hiltegia.

28. ARGAZKIA. Marea bizia Ereagan, 1962.

30. BERBETAN. Ane Muñoz, Zuberoa Iturburu.

34. FOTOGRAFIA. Peruko erretratuak, Javier Silva-Meinel.

KULTURA ETA AISIA

42. ZINEMA. Nontzeberri, zinea sarean.

43. MUSIKA. Hotsak dantzan bilduma. Diskoen erreseinak.

44. LIBURUAK. Andrazko-gogoetak. Liburuen erreseinak.

45. KIROLAK. Erlantz Zulaika palaria.

46. ELKARRIZKETA. Martxelo Alvarez.

AMAITZEKO

49. NON JAN. El tio de Milan, denda italiarra.

50. HOROSKOPOA.

51. KOMIKIA. Dogan Gozel.

52. DENBORAPASA ETA LEHIAKETA.

53. FLASH BACK. Leioako Ameslariak zortzikotea, Bittor Egurrola.

54. AITORMENAK. Jose Mari Berasategi, Ander P. Goikoetxea.

Azaleko argazkia: Javier Silva-Meinel

Berbetan
Euskal zinemagilerik oparoenetakoa
da Ane Muñoz (Hondarrabia, 1967),
sei film labur egin ditu eta lehenengo
luzean pentsatzen dabil orain.

Aldizkari hau Euskal Herriko
herri aldizkari eta euskara elkarteen
Topaguneko partaidea da

ERAKUNDE LAGUNTZAILEAK

Erandioko Udala

matematika aplikatua

Aldizkari honek 
Eusko Jaurlaritzaren

Kultura Sailaren dirulaguntza jaso du

gugeu

Laster arte Gorka

Gorka Vázquez

“Hauxe duzue 2008ko UKren bosgarren zenbakia. Eta berriro ere konturatu barik,
-izan ere, etenik gabe doa denbora aurrera beti- negua amaitu eta bete-betean
udaberrian sartu gara, ipar hemisferioan lehenengo urtaroan, martxoko ekinoziotik
ekaineko solstiziora hedatuko dena. Energia aurrezteko aitzakiarekin ordua aldatu
digute eta bat-batean, magiaz-edo, egunak luzeagoak iruditzen zaizkigu. Bizitzaren
ziklo amaigabea berriro hasiko da; loreak ernatu, fruituak hazi... Naturaren legea”. Eta
guk sentitzen duguna da hau eta horregatik modu berean adierazten dugu urtero.
Izan ere, lerro hauek iaz atal honetan eta garai berean idatzi genituen berberak
dituzue.

Baina Gu geu, hau lagun bat agurtzeko baliatu nahi dugu, beno agurtzeko baino,
agur edo hurrengora arte esateko. Pertsona hori Gorka Vazquez da, gure
marrazkilarietako bat. Azken urteotan hemen azpian argitaratu dugun Matematika
aplikatua atala berak osatu du. Bizarra Lepoan sortu genuen garai urrun haietatik gurekin
izan da beti Gorka, hamabost urtez, modu batera edo bestera, plazaratu ditugun ale ia
guztietarako marrazkiak egin izan ditu, beti bere estilo ironiko eta garratz horretatik
abiatuta. Guk, ataltxu xume honetatik, gure esker ona baino ez diogu eman nahi, eta
bere falta sentituko dugula adierazi. Horixe, eskerrik asko eta laster arte Gorka. 4

UK-ko lantaldea

Urdulizko Udala

[irudia]

aldizkaria etxean
jaso nahi baduzu

uk@aldizkaria.biz

Iraganez doa denbora* beti / URDULIZKO ELIZA 1918-2008
* Denbora: gauzak gertatzen eta izakiak aldatzen diren bitarte mugagabea.

[lehen]

[orain]

[publizitatea]



[talaia]

uribitakora > laster

1

Zein ederra den paseatzea
lurretik itsas-argira,
baina otsaila sasoia al da
hara egiteko bira?
Lehen negua luzatu ohi zen
apirilaren erdira,
orain txoriak joan orduko
itzuli egiten dira,
zerbait aldatzen ari da!

2

Orain negua udaberri da,
tenperatura igo da,
udaberriak uda dirudi
graduak hogeitik gora,
udak planeta murgiltzen du ur
irakinen lapikora,
aldaketarik ia ez dago
urtarotik urtarora,
berotik bero-berora.

3

Laster izozki izango dira
negu hotzeko juanolak,
hamar hileko oporraldiak
izango ditu eskolak.
Orain opari emanagatik
arropak eta kontsolak,
laster itzala emango digu,
katetxoak eta bolak,
Gabonetako arbolak.

Testua: Xa2 Paya
Argazkia: Asier Mentxaka

* Doinua: Saltarina da txepetxa

Arriluze, 2008ko otsaila

Uribitakoran parte hartu nahi duzu?
Bidal iezaguzu atal honetan agertzea

nahi zenukeen argazkiren bat eta
bertan ikusiko duzu, bertso eta guzti!

uk@aldizkaria.biz

[talaia]

Apirilaren 18an izango da lehenengo kanporaketa, Sopelan

mankomunitatea > Feminitatearen labirintoa prestakuntza ikastaroa

Lau orduko ikastaroak izango dira, bi saiotan banatuta

Maiatzaren 17an burutuko da Ipar Uribeko
bertsolari txapelketako finala Areetako Andres Isasi
musika eskolan. Eskualdeko hainbat gizon-
emakumek eman dute izena aurten eta hori dela
eta, hiru kanporaketa jokatuko dira finala egin
baino lehen. Lehenengoa, apirilaren 18an izango
da Sopelako Ander Deuna Ikastolan. Bertan,
Miren Loizaga sopeloztarra eta Oier Iturralde
erromotarra lehiatuko dira, besteak beste. Hilaren
25ean bigarren kanporaketa egingo da,
Larrabetzuko Gaztetxean. Algorta, Leioa eta
Erromoko bertsolariak ikusi ahal izango ditugu
honetan. Azkenik, maiatzaren 9an Miren
Ibarluzea, Ekaitz Larrazabal, Jone Uria, Mikel
Goiriena, Pello Etxebarria eta Peio Ruiz de Agirre
lehiatuko dira Fikako Herriko Txokoan. m

bertsolaritza > Ipar Uribeko bertsolari txapelketaren kanporaketak

saiazgetaria
HOTELA

Roke Deuna 25
280808
Getaria
Gipuzkoa www.saiazgetaria.com / info@saiazgetaria.com / t. (+34) 943 140 143 

...harria                 ...lehengo garaiak...                       ...itsasoa

Mankomunitateko Droga-mendekotasunari
Aurrea Hartzeko eta Berdintasun zerbitzuek
emakumeek gure gizartean betetzen duten
paperaren inguruan eta honekin erlazionatuta
dauden kontraesanen inguruan hausnartzeko
prestakuntza-ikastaroa antolatu dute apirilerako.
Urduliz, Sopela, Plentzia, Berango eta Gorlizko
kultur etxeetan eskainiko da bi orduko bi saiotan
banatuko den ikastaroa. Azken hamarkadetan
aldaketa garrantzitsuak eman badira ere,
emakumeen rolei dagokionez kontraesan asko
daude oraindik; hori izango da abiapuntua.
Familia hutsetik harago doan bizitza-proiektua
eraikitzea, nork bere sexualitatea berreskuratzea...
taldean argitu gura dute problematika hau guztia.
Aukerak eta leku berriak bilatzen saiatuko dira,
etorkizuna eraikitzea erraztuz. m

Informazio gehiago: 94 676 26 74



[erretratua]

Guillermo Cuesta > Algortako azokako lehendakaria
Gerra garaian, eraikitze lanetan zegoela, babeslekutzat erabili zuten herritarrek Algortako merkatua. 1940. urtean martxan jarri zuten eta
ordutik fruta, barazkiak, haragia eta arrain freskoa eskaini ditu egunero. Apirilaren 2an zazpi urte bete ziren azken birmoldaketa eta gero
aurpegi berriz ateak ireki zituenetik. Ordutik, arduradun lanetan dabil Guillermo Cuesta portugaletetarra: “Enpresa zientziak ikasi nituen
eta badakizu, itsuen herrian begibakarra errege. Gainera, merkatua aurrera atera gura nuen”. 14 urte zituenean hasi zen merkatuko sarreran
dagoen fruta eta barazki postuan beharrean eta horregatik ondo baino hobeto ezagutzen du bertako giroa eta jendea: “Hemen gauden
gehienok sorreratik gaude; oso harreman estua daukagu”. Getxoztarrei antzinako merkatu bat izateko aukera eman gura die: “Mundu
konpetitibo honetan ezin dugu gauza handirik eskaini; baina, herri erdian kalitatezko produktuak eskaintzen dituen merkatu bat izatea
pribilegioa da. Getxoztarrek daukaten altxorra baloratu beharko lukete, geroz eta merkatu gutxiago gelditzen dira eta”. 33 urte  hauetan
merkatutik alde egiteko aukerak izan dituen arren, tradizioarekiko maitasunak bertan gelditzera bultzatu du. Saltoki bat izateaz gain,
edozein herri ekimen har dezake merkatuak: “Ezagutzera emateko bide bat izan daiteke”. m Argazkia: Asier Mentxaka / Testua: Maitane Nerekan

“Pribilegioa da horrelako merkatua herri erdian izatea” diosku Guillermo Cuestak 

[talaia]

Bou Nabarra ontziaren aztarnak izan daitezkeenak
aurkitu ditu AZTI-Tecnalia erakundeak Bermeo
pareko itsas uretan. 1937ko martxoaren 5ean
Canarias kruzero frankista erraldoiaren kanoikadek
hondoratu zuten Bou Nabarra, Matxitxako batailan;
berarekin batera 29 gudari desagertu ziren. Gertaera
triste bezain garrantzitsua izan zen hau eta
horregatik historikotzat jo dute arrastoen
aurkikuntza. 2007ko abuztuan Matxitxako eta
Bilano lurmuturren arteko eremua aztertu zuen
AZTI-Tecnalia erakundeak. Adituek itsasontzi bat
aurkitu zuten Matxitxakotik hurbil, lurrazaletik 100
metrora eta egoera onean. Hau aztertzerakoan, Bou
Nabarra ontziaren ezaugarriekin zetozen zenbait
arrasto atzeman zituzten. Luzera, zabalera, ontziaren
kokapena... dena dator bat gertaeratik gaur egun
arte lekukoek zein ikertzaileek emandako
deskribapenekin. Hala ere, ez da aurkikuntza
ziurtatu dezakeen frogarik lortu. m

aurkikuntza > Bou Nabarra ontziaren aztarnak izan litezkeenak

Bou Nabarra ontzia 1936 aldera

10UK



[getxo]

Udaleko Gobernu Batzarrak orain
dela gutxi onartutako
Iraunkortasunerako Ekintza
Planak, 2008-2011 bitartean
garatuko dena, 80 ekintza
aurreikusten ditu eta 12 lerro
estrategikotan egituratzen da.
Bestalde, iaz batutako 34.511.147
kilo hondakinetatik getxoztarrek ia
6.000 tona bidali zituzten
birziklatzera, aurreko urtean baino
ia %10 gehiago. 

Iraunkortasunerako Ekintza Plana egitu-
ratzen dituen 12 lerro estrategikoak hurren-
go hauek dira: Garapen ekonomiko orekatu,
anitza eta iraunkorrerantz aurrera egitea;
udalerriaren balio naturalak, bioaniztasuna
eta paisaia jagotea; udalerriaren hirigintzako
hobekuntza bultzatzea; mugikortasun iraun-
korra eta garraio publikoa bultzatzea; ur hor-
niduraren kudeaketa optimizatzea eta uraren
kontsumoa arrazionalizatzea; hiri hondaki-
nen murrizketa eta birziklapena bultzatzea
eta sustatzea; Udalaren energia-kudeaketa
optimizatzea; atmosferaren kalitatearen udal
kontrola hobetzea; kalitate akustikoari bu-
ruzko udal jarduna eta kontrola hobetzea;
kutsatutako lurzoruen birsortzea bultzatzea;
udal kudeaketan ingurumen eta iraunkorta-
sun irizpideak sartzea, eta udalaren eta
Tokiko Agenda 21en kudeaketan herritarren
parte hartzea bultzatzea. Hala, lerro estrategi-
kook aurreikusten dituzten 80 bat ekintzen
helburua Inguruneko zinegotzi Keltse Ei-
gurenek azaldu legez ondorengoa da: “udale-
rriko garapen iraunkorrarekin elkarlanean jar-
dutea da, Tokiko Agenda 21ekin bat etorriz eta

Hurrengo lau urteetarako ingurumen-plana aurkeztu berri du
Getxoko Udalak, eta horren albotik, oraintsu jakinarazi dituzte pasa den
urtean birziklatu zen hondakin kopuruaren gaineko datuak ere

Iraunkortasunerako Ekintza Plana

2004ko uztailaren 30ean sinatutako Albor-
geko Itunean (Iraunkortasunerako Europako
hirien eta udalerrien ituna) adostutako kon-
promisoak betez”. Lerro estrategikook osatzen
dituzten ekintzetako batzuk hauek dira:
bidegorrien egitasmoa garatzen jarraitzea,
udalerriko Zaraten Mapa osatzen joatea, ur-
sarea hobetzea galerak-eta saihesteko,  ga-
rrantzia luketen naturguneak berreskuratzea

etab. Ekintza horietako batzuk dagoeneko
martxan ipini ditu Udalak, gainontzekoak
datozen lau urteotan jarriko ditu abian. 

Bestalde, hondakinen birziklapena ere
bada garapen iraunkorrerako zeregin ga-
rrantzitsua. Horren albotik, orain dela

«Getxoztar bakoitzak,
batez beste, 410 bat kilo
hondakin bidali zituen

birziklatzera iaz»

Iaz aurreko urtean baino birziklatzeko arropa gutxiago batu zen

12UK

gutxi jakinarazi ditu Getxoko Udalak
2007an birziklatutakoen emaitzak. Datuen
arabera, iaz getxoztar bakoitzak 410 bat kilo
hondakin bidali zituen birziklatzera. Gai-
kako birziklapenari dagokionez, ehunen bil-
ketak salbu, birziklatutako gainontzeko
gaien kopuruak goranzko joerari jarraitu
zion pasa den urtean ere. m

Birziklapen-datuak
• Fluoreszenteak: 2,4 tona (%52 gehiago)
• Pilak: ia 8 tona (%28,6 gehiago)
• Ontziak: 920 tona (%17,67 gehiago)
• Beira: 1.500 tona (%10,5 gehiago)
• Papera: 3.300 tona (%8,7 gehiago)
• Ehuna: 225 tona (%5,72 gutxiago)
• Guztira hondakinak 2007an: 

34.511.147 kilo
• Guztira birziklatutakoak: 5.944.977 kilo 

bidali ziren birziklatzera (%9,84 gehiago)

[getxo]

Getxoko elizaren (Andra Mari) horman herriko baserri askoren izenak irakur daitezke

APIRILA, LIBURUEN HILA
GETXON
Getxoko udal liburutegiek ekitaldi andana
antolatuko dituzte apirilean zehar
irakurzaletasuna bultzatzeko eta liburuaren
nazioarteko egunak ospatzeko asmoz.
“Apirila, liburuen hila” lemapean, besteak
beste, hurrengo jarduerek osatzen dute
egitaraua: Haur eta Gazte Liburuaren
Eguna (hilak 2, 18:00; Algortako Teilagorri
plaza); Kontularien Klubak antolatutako
ikuskizunak (hilak 4 eta 11, 19:00;
Villamonteko kultur etxean); Galatea
taldearen musika eta poesia emanaldia
(hilak 17, 19:00; Villamonteko kultur
etxean); EHUko Historia irakasle Jose
Maria Beaskoetxea Gangoitik Propiedad,
burgesia y territorio: la conformacion
urbana de Getxo en la Ria de Bilbao (1850-
1900) liburua aurkeztuko du (hilak 22,
19:00; San Nikolaseko liburutegia); Liburu
Azoka (hilak 23-26, 11:00-14:00 eta 17:00-
21:00; Telletxe plaza) etab.

BEGIRALE BILA DABIL
ZIZTU BIZIAN TALDEA
Erromon diharduen aisialdiko Ziztu Bizian
eskaut taldeak bere jarduerak gauzazeko
begiraleak behar ditu. 8-18 urte bitarteko
gaztetxoakaz asteburuetan egiten dituzte
jarduerak eta euren eskaintza zabaltzeko
begirale berrien bila dabiltza. Begirale
izateko baldintzetako bat 18 urte baino
gehiago edukitzea da. 

Harremanetarako:
ziztu_bizian@yahoo.es

665 710 639

ANIZTASUNAREN ALDEKO
JARDUNALDIAK MARTXAN
Getxoko Udaleko Immigrazio sailak, herriko
hainbat elkartegaz batera, IV. Aniztasunaren
aldeko eta Diskriminazioaren aurkako
jardunaldiak antolatu ditu eta hamaika
ekitaldi interesgarriz osatu dute egitaraua,
horien guztien berri emateko etxean jasoko
duzuen triptikoak prestatu dituzte, bestela
hurrengo helbidera ere jo dezakezue: 

Informazio gehiago:
www.getxo.net

Getxoko Udalak, Bizarra Lepoan euskara
elkartearen laguntzagaz, toponimia ibilbideak
egiteko aukera eskainiko die udalerriko ikaste-
txe guztiei. Ikastetxeei begirako eskaintza izan-
go da momentuz, baina arrakasta izango balu,
etorkizunean herritar guztiei zabalduko litzaie-
ke eskaintza. Dena ondo badoa, ibilbideokaz
gozatzen hilaren 14an hasiko dira ikasle ge-
txoztarrak (ikasturte amaiera arte); goizez egin-
go dira ibilbideak, eskola orduetan eta ordu eta
erdi inguru iraungo dute.

“Getxoko leku izenak” material sorta orain
dela hiru urte aukeztu zuen Getxoko Udalak,
eta sorta hori hainbat materialez osatuta dago:
Mikel Gorrotxategik eta Sofia Susok osatutako
liburua, udalerriko mapa-planoa eta CD bat
(liburua eta mapaz gainera, 8 ibilbideko pro-
posamen bat, 250 argazki eta jolasez osatuta-

koa). Udaletik jakinarazi dutenez, II. EBPN
(Euskara Biziberritzeko Plan Nagusia) mar-
txan ipini den honetan, material hori eskoletan
ezagutarazi nahi dute orain, gazteen artean.
Ibilbideen eskaintza helburu horren barruan
dago, eta horretarako material didaktikoa ere
prestatu dute. Hala, 9 toponimia ibilbide
ezberdin (CDean batutako 8ak eta “Eus-
kararen ibilbidea” deiturikoa) eskainiko dizkie-
te ikastetxeei. Ikasleek materiala eskolan landu
ostean, Getxoko bazterrak eta leku izenak zein
horien jatorria ezagutuko duituzte bertatik ber-
tara, guzti hori azalduko dien pertsona baten
laguntzagaz. 

Horrez gainera, toponimiaren ezagutza
sustatzeko asmoz, postal lehiaketa bat antola-
tuko dute ikasleen artean eta erakusketa bat ere
prestatuko dute. m

Toponimia ibilbideak
egiteko aukera edukiko dute Getxoko ikasleek

san inazio
autoeskola

Telletxe, 13 / Tel. 94 460 00 45
ALGORTA

1951n sortua

LCC - A1 - A - B - BTP

baimenak
Torrene 2, ALGORTA

T. : 94 491 12 71

moda gaztea

opariak

UK13

JOKIN GARATE BAYO
Neguriko Etorbidea 9  
T: 491 14 87
48990 NEGURI

KIMETZ GARATE AZURMENDI
Aingeruaren etorb. 4B 

(sarrera, Jata Mendia) T: 460 01 87
48990 GETXO



[getxo]

—Zelan erabaki duzu sariketara aurkeztea?
—Elhuyar aldizkariaren harpideduna naiz
eta banekien sariketa antolatzen dutela.
Aurten garaiz irakurri nuen iragarkia, eta
denboraz ondo nenbilenez, bada animatu
nintzen; gaia ere berehala bururatu zitzai-
dan. Nik sekula ez dut idatzi dibulgazioko
artikulurik, fisikako artikuluak bai,  baina
horiek teknikoagoak, zientifikoagoak dira.
Ilargia gai arrunta iruditu zitzaidan, gainera
badauka misterio txiki bat. Artikulua idazte-
arena jakinmin pertsonala izan da, Ilargia
hortxe bertan dago, eta jakina da alde bat
ezkutuan daukala; berbarako Pink Floydek
badu disko bat The dark side of the moon dei-
turikoa, eta literaturan eta poesian ere asko
aipatu den kontua da; baina zergatia, arrazoi

fisikoa, ez nuen ezagutzen, fisikako irakaslea
izanda, karrera osoa eginda, eta ez nekien!
—Ilargiaren alde ezkutuak lan literarioa
ematen du.
—Badirudi, baina azalpena jakiteko inda-
rrak, bektoreak etab. agertzen dira eta zerga-
tia ulertzeko horiek badute bere garrantzia.
Niretzat ere sorpresa bat izan zen jakitea
Ilargiak zergatik daukan alde ezkutua.
Kontua da Ilargiak bi errotazio-mugimendu
dauzkala: Ilargiak Lurraren inguruan bira
egiten du 28 egunetan; eta bere ardatzaren
inguruan ere bueltak ematen ditu, justu-
justu hilean behin. Ondorioz, Ilargiak beti
erakusten dio Lurrari aurpegi, alde berbera;
atzeko aldea ez dugu sekula ikusten Lurretik,
eta Ilargiko atzeko aldean norbait biziko

Ilargiaren alde ezkutua artikulua Elhuyar aldizkariaren apirileko zenbakian irakurri ahalko da ziurrenik

Jon Azkargorta (Algorta, 1963) ezagunagoa da herrian errugbiagaz duen
harremanagatik, baina Fisikan doktorea ere bada eta fisika irakasten du
Bilboko Ingeniaritza Eskolan. Bere alde “basatia”, “pasionala”,
“irrazionala” errugbian jorratu duela diosku, eta alde arrazionala beste
arlo horretan. Aurtengo CAF-Elhuyar zientzia dibulgazioko sariketako 2.
saria irabazi du algortarrak Ilargiaren alde ezkutua artikuluagatik.

balitz ez luke inoiz ere Lurra ikusiko. Oso
kasualitate handia da errotazio biak denbora
tarte berean gertatzea! Hortik sortu zitzaidan
jakinmina eta berez ez da oso normala hori
kasualitate hutsa izatea, horrela izateko azal-
pen bat badago, marearen indarragaz lotuta
dagoena. Itsasoaren mareena da nabarmene-
na, baina lurrak ere jasaten ditu deformazio-
ak, lurrak ere egiten du gora eta behera egu-
nean bi biderrez, baina ez da hain nabarme-
na. Hori Ilargiak Lurrari egiten diona da,
baina Lurrak Ilargiari ere beste horrenbeste
eragiten dio. Orduan, hartu-eman grabitato-
rio horren eraginez nik 3 ondorio atera ditut:
bata, Ilargiaren errotazioa sinkronizatu egin

dela, lehen azaldutakoa; bestea, Lurra bera
ere moteltzen doala, errotazioa gero eta asti-
roago egiten du, hala, Ilargiari gertatu legez,
Lurra ere sinkronizatze bidean doa, baina
horretarako mila urte pasa beharko dira.
—Orduan, posible litzateke noiz edo noiz
Ilargiaren beste aurpegia ikustea?
—Ez. Gertatuko litzatekeena da Lurrak
Ilargiari alde bat bakarrik erakutsiko liokeela;
berbarako Europa Ilargiari begira balego,
atzeko kontinenteak, Amerikak, ez luke
sekula ikusiko Ilargia. Hori gertatuko zaio
munduari ere, milioika urte barru! Bestalde,
hirugarren ondorioa hau da: Lurra eta Ilargia
gero eta urrutiago daudela bata bestearen-
gandik, bitarteko distantzia handitzen doa
urtero zentimetro gutxi batzuetan; artiku-
luan daude kalkuluak, baina hemendik
milaka urtera ia-ia gaurko distantziaren
bikoitza-edo egongo da bien artean. Hori
guztia marea-indarrak sortzen duten defor-
mazioengatik gertatzen da. m

«Lurra eta Ilargia 
gero eta urrutiago daude 
bata bestearengandik»

Jon Azkargorta > fisikaria

“Ilargiak beti erakusten dio Lurrari alde berbera,
bestea ez dugu ikusten; azalpen bat badago”

14UK

La Veneranda taldeak hilaren 20an eskainiko du kontzertua (Andres Isasi Musika Eskola; 20:00)

EUSKAL KANTU
TXAPELKETA GETXON
HASIKO DA
Aurtengo Euskal Kantu Txapelketako
Bizkaiko edizioari Getxon emango zaio
hasiera, hilaren 12an (19:00) Andres Isasi
Musika Eskolan. Euskal Kantuzaleen
elkarteak antolatzen duen txapelketaren
helburua da “euskal kantagintza zabaldu
eta erakustea, abesteko zaletasuna piztea
eta abeslari berriak bultzatzea”. Bizkaiko 44
udalerritako kantariek hartuko dute parte
aurten eta finala Basaurin egingo da
(ekainak 8); Euskal Herrikoa Arriaga
antzokian izango da (ekainak 15). 

GETXON BIZI, BIZKAIAN
BIZI PROGRAMA PREST
Munduko Medikuak erakundeak prest du
Getxon Bizi, Bizkaian Bizi programaren
ikastaroen eta irteeren eskaintza. Lantegiok
getxoztar guztiei zuzenduta daude eta
euren helburua hurrengoa da: “pertsonak,
aniztasuna eta kulturen arteko topaketa
bultzatzeko guneak sustatzea”. Jarduerak
eta txangoak domeketan egingo dira eta
hurrengoak daude eskaintzaren barruan:
Norbaiten laguntza behar duten pertsonak
zaintzeko ikastaroa; Elikadura eta
sukaldaritza ikastaroa; Ostalaritza lantegia
eta Sexu eta ugalketa osasuna ikastaroa.
Ikastarook Ezekiel Agirre kaleko 21
zenbakiko bulegoetan eskainiko dira eta
izen-ematea Getxoko Herritarren Arretarako
bulegoetan egin beharko da.

Informazio gehiago: www.getxo.net 
94 466 01 30

TXALAPARTAREN GAINEKO
HITZALDIA HILAREN 14AN
EGIZUk eta Getxoko Udal Euskaltegiaren
ekimenez UKTEST elkarteak “Hitzaldi
txalapartatsua” eskainiko du hilaren 14an.
Txalapartaren historiaz, mitologiaz eta
erabileraz jardungo dute eta horretaz
gozatzeko hainbat aukera egongo dira:
Andres Isasi Musika Eskolan 9:00etan,
10:30ean eta 16:30ean, edota Algortako
Aldai Patronatuan 20:00etan. 

Emakumeak Musikan elkarteak antolatuta-
ko izen bereko jaialdiak zortzigarren urtemuga
beteko du aurtengo honetan eta dagoeneko
Getxoko egitaraua prest dago. Iragarri dute-
nez, aurtengo egitaraua zuzeneko hiru ema-
naldiz osatuko da eta ekitaldiok hilaren 18, 19
eta 20an izango dira, urtero legez Areetako
Andres Isasi Musika Eskolan. 

Emakumeek sortutako musika bultzatzea
du helburu Emakumeak Musikan elkarteak,
eta, besteak beste, helburua betetzeko bideeta-
ko bat da emanaldion antolaketa, hala,
Getxoko ekitaldietan historiako hainbat
garaietako andrazkoen musikagaz gozatzeko

aukera egongo da. 
Lehenengo egunerako (hilak 18), Ana

Vega Toscano piano jolearen emanaldia ira-
gartzen du Getxoko Kultur Etxeko egitarauak.
Bigarren egunean (hilak 19), Maria Jose
Sanchez (ahotsa) eta Sebastian Marine (pia-
noa) bikoteak eskainiko du kontzertua.

Amaitzeko, azken egunean (hilalk 20) La
Veneranda taldearen zuzenekoa dago aurrei-
kusita.

Emanaldi guztietarako zita arratsaldeko
8:00etarako ipini dute eta kontzertuotarako
gonbidapen-sarrerak dagoeneko udalerriko
kultur etxeetan jaso daitezke, doan. m

Emakumeak Musikan 
jaialdia osatuko duten emanaldiak hilaren 18tik
20ra egingo dira Andres Isasi Musika Eskolan

UK15

Basurto
Algorta S.L.

altzariak

LEHEN, ORAIN ETA BETI
• 1970az geroztik altzariak diseinatzen.

• 300 m2ko erakusketa ZURE ZAIN!

• ARMAIRUAK NEURRIRA egiten ditugu (Telletxe 4)

Telletxe 4 • T: 460 71 62  / Telletxe 15 • T: 460 42 44  • ALGORTA

Berreraiketak
Mendibile jauregiaren atontze lanak bukatu ostean
Ondizko dorretxea berreraikitzeari ekingo diote

Egoera txarrean dago aspalditik Ondizko dorretxea

UK17

— 0 eta 16 urte bitartean kalitatezko hezkuntza  euskalduna.
— Ingelera 4 urtetik aurrera.
— Frantsesa DBHn.
— Zerbitzu ugari: autobusa, jantokia (sukaldea bertan), merienda.
— Eskolaz kanpoko ekintzak: musika, gitarra, adierazpena, saskibaloia,

eskupilota, panderoa, bertsolaritza, euskal dantzak...
— Frontoia, futbito zelai estaliak, berdeguneak...

Artatza Auzoa 84, LEIOA • Tlf: 94.464.23.64 / 94.464.33.07
e-mail: leioa@ikastola.net • www.ikastola.net/ikasweb/leioa

Leioako udalak udalerriko ondare historikoa
berreskuratzeko lanak egiten jarraituko du.
Aurten, gaztetxe izandakoa eta gaur egun
Txakolinaren Museoa den Mendibile Jau-
regiaren konpontze lanen hirugarren fasean
daude Enplegu Tailerreko ikasleak eta, dato-
rren urtera begira, Ondizko dorretxea zahar-
berritzeari ekingo diote. 

Hain zuzen ere, eraikin mota horren iru-
diak ordezkatuko du aurrerantzean Leioako
armarriko gaztelua, Eneko Arruebarrena alka-
teak aipatu duenez, “udalerrian gaztelurik ez,
baina dorretxea egon delako eta badagoelako".
Ondorioz, hiru armarri berri daude eta horie-
tatik bakarra hautatu beharra dago. Ho-
rretarako, Elkar Hazi proiektuan parte har-
tzen ari diren eskola-umeen iritzia kontuan
hartuko dute, nahiz eta azken erabakia udal-

batzak hartuko duen.
Esan bezala, eraikinen gaineko lanak

Enplegu Tailerreko ikasleek egingo dituzte.
Orain arte, Mendilibe jauregia, Elexalde errota
eta Artatzako jauregian ibili dira beharrean.
Ondizko dorretxearen atontze lanak hiru urtez
luzatuko direla uste dute tokiko agintariek. 

Lan horiek aurrera ateratzeko, dorretxea-
ren jabe den familiarekin akordioa egin du
Udalak. Etxea konpontzeaz gain, parkea han-
ditu eta gotorlekuaren aztarnak berreskuratu-
ko dituzte. Azterketa sakona egin ostean,
Ondizko dorretxea XVI. mendekoa dela ziur-
tatu dute adituek, 1.515 ingurukoa, orain arte
zaharragoa zela uste bazuten ere. Ikerketak
aipatzen duenez dorretxea baino landa-jau-
regia zen Ondizkoa, familia aberats batena
alegia. m

EUSKAL SURFAREN
ALDEKO APOSTUA EGIN
DU LEIOA WAGEN-EK
Euskal Herriko Surf Federazioak (EHSF)
Leioa Wagenek eskainitako furgoneta
berria du. Honek, hiru urtez eskaini dio
furgoneta bat EHSFri. Akordio honi esker,
lan zerbitzu eta kalitate hobea eskaini ahal
izango du Euskal Herriko Federazioak,
furgoneta honek, euskal kostalde osoa
zeharkatuko baitu, euskal surfaren aldeko
ekintza aurrera eramaten: txapelketak,
klinik ikastaroak, garbiketak, hala nola
urtean zehar burutzen diren bestelako
ekintzak.

LEIOANET XXI: HIRI
DIGITALA PROIEKTUA
GERO ETA INDARTSUAGO
Leioanet XXI: Hiri Digitala proiektuak
erakundeen aldetik babes handia jaso du.
Udalak aurreikusitako 500.000 euroko
aurrekontutik, erdia Fondos Federrek
jarriko du. Kopuru horri Zientzia eta
Teknologia Ministaritzak inbertituko dituen
beste 90.000 euro gehitu behar zaizkio.
Leioanet-en helburuak hiru dira: udal
erakundeak herritaratzea sarearen bitartez,
turismoa indartzeko herriko ezaugarriak
ezagutzera eman eta herritarrei tramiteak
etxetik egiteko aukera ematea.

JAIETAKO KARTEL
LEHIAKETA ABIAN DA
Kartelak aurkezteko epemuga apirilaren
30ean jarri dute. Nahitaezkoa da jai
hauetako berezitasunen bat agertzea.

www.kulturleioa.net

UK Uribe Kostako Aldizkaria
171 posta kutxa / 48991 Getxo

uk@aldizkaria.biz / tel.: 94 491 13 37

HARPIDETZA > bete azpiko fitxa eta guri bidali

Izena.............................Deiturak......................................................
Kalea & zenb..............................................Herria............................
e-mail.........................................Telefonoa........................................

Urtero    o 20 euro o 30 euro o 50 euro o beste kopuru bat ............... euro

Kontu zenbakia (20 digito). 

oooo oooo oo oooooooooo

aldizkaria etxean
jaso nahi baduzu

Iparragirre etord. 90 (Avanzada) • LEIOA • Tfno. 94 480 41 15 Fax: 94 480 41 83
e-mail: hirustab@euskalnet.net

egiten ditugu

ERA GUZTIETAKO
ERROTULOAK eta

INPRESIO DIGITALAK
udondoudondo

tabernataberna
eguneko menua eta afariak

Lehendakari Agirre,2
T: 94 463 00 45 - LEIOA

[publizitatea]

[erandio]

Hilabete honetan Erandioko Gazte
Asanbladak urte bat beteko du eta
urteurrena ospatzeko jaia antolatu
du apirilaren 19rako. Gazte
Asanbladako kideek azaldu
dutenez erronka ugari dituzte.
Barikuetan batzen dira
arratsaldeko zazpietan Gau-Txori
elkarteko lokalean.

—Zelako bilakaera izan du Erandioko
Gazte Asanbladak urte honetan?
—Erandioko gazteria guztiz pasibo zebilela
ikusi genuen. Orduan gazte talde bat batu
ginen eta herrian zegoen aisialdi-eskaintzari
buruz hasi ginen berbetan: ez zegoen
eskaintza alternatiborik, zegoen bakarra
Udalak antolaturikoa zen. Horrez gain, gaz-
teak lokaletan edota tabernetan soilik biltzen
ziren, diru mordoa gastatuz. Ondorioz, pro-
posamenak botatzen hasi ginen: gure lehe-
nengo ekintzak txokolatada eta mus txapel-
keta izan ziren iazko gabonetan. Gustura
sentitu ginen egun horretan eta hortik
aurrera ekintza ugari antolatu ditugu: inau-
terietan play-backa, bertso-bazkaria eta triki-
poteoa, Erandioko jaietan arrakasta handia
eduki zuen kuadrilen lehiaketak, bertan ere
gala afaria antolatu genuen, aurtengo inau-
terietan hippy jaialdia... Baina aisialdiaz
aparte, herrian dauden beste arazoez ere
arduratzen gara. Esaterako etxebizitzaren

arazoa landu dugu, herriko gazteentzako
arazo larria bilakatu delako; drogen arazoa
ere planteatu genuen baina oraindik ez dugu
gai hori landu geure artean oraindik ez
dugulako adostasunik lortu.
—Gazteak gero eta egoera zailagoan
daude... nola aurre egin horri?
—Badakigu ez dela batere erraza izango,
baina poliki-poliki jendea gugana gertura-
tzen doa eta behintzat, galderak egiten
dituzte. Bestalde, Udalak gero eta traba
gehiago jartzen dizkigu: hasiera batean eki-
menak egiteko baimena eskatzen genuen eta
ez zegoen arazorik, baina etxebizitzaren kon-

Gazte Asanbladako kideak Gau-Txori elkartean batzen dira

“Erandioko gazteei dituzten arazoei aurre egiteko
Asanbladan parte hartzeko deia luzatzen diegu”

Gaizka Villar, Maitane Aranaga eta Haizea Zugazaga > Gazte Asanbladako kideak

tua jorratzen hasi ginenetik arazoak eduki-
tzen hasi gara. 
—Zein beharrizan dituzte Erandioko
gazteek?
—Jorratzen ari garena batez ere, hau da,
etxebizitza eskubidea, aisialdi-eskaintza alter-
natiboa eta drogen kontsumoa. Berez, beste
asko daude, baina garrantzitsuenetan oina-
rritu gara. Hala ere, dirudienez, Erandioko
gazteria oso pasiboa da eta kostatzen zaio
parte hartzea. Baina herri hau motel-motel
badoa ere, aurrera goaz. Kontuan hartu
behar dute antolatzen dugun guztia guz-
tiontzat dela eta ez guretzat bakarrik. m

Zure publizitatea hemenZure publizitatea hemenZure publizitatea hemenZure publizitatea hemen
Zure publizitatea hemenZure publizitatea hemen

94 491 13 37

Basolanak
• Zuhaitzen landaketa
• Podak
• Itxierak
• Garbiketak
• Tratamendu fitosanitarioak

Lorategien zainketa
D E I T U !

T. 94 467 17 13 

F. 94 467 42 41

ERANDIO (Bizkaia)

Mobila

Asier: 629 411 838

e-posta: basolanak@terra.es

[erandio]

V. Film Laburren Lehiaketa
Lehiaketan parte hartzeko lanak aurkezteko epea
zabalik dago apirilaren 30era arte

Txapelketaren kartelaren irudia

UK19

Erandioko V. Film Laburren Lehiaketara
lanak aurkezteko epea zabalik dago hilaren
30era arte. Film laburrak posta bidez bidali
ahal dira, edota Erandioko Udaleko Kultura,
Gazteria eta Kirol Arloan bertan utz daitezke.

Lehiaketan parte hartzeko baldintzetako
batzuk hauek dira: lanak 2007ko urtarrilaren
1etik gaur egunera arte egindakoak izatea;
dokumentalak edo umorezkoak izatea; erda-
razkoak zein euskarazkoak izan daitezke; eta
egile bakoitzak nahi beste lan aurkez ditzake.

Umorezko lanek gehien jota 20 minutu
iraun beharko dute; dokumentalek, ostera,
gehienez 35 minutu. Horrez gainera, beha-
rrezkoa da lana DVD formatuan aurkeztea.
Epaimahaiak aukeratuko dituen filmak Josu

Murueta kultur etxean egingo den zinemal-
dian (maiatzak 26-31) ikusteko aukera egon-
go da. Hala, sari banaketa azken eguneko
amaiera ekitaldian egingo dute. Bestalde,
Zinemaldi barruko ikus-entzunezko eskolen
arteko lehiaketara zein eskola gonbidatuko
duen laster erabaki beharko du Erandioko
Kultura, Gazteria eta Kirol Arloak. 

Sariei dagokionez, umorezko film labu-
rrik onenaren egileari 2.000 euro emango diz-
kiote, dokumental laburrik onenari beste
horrenbeste eta ikus-entzunezko eskoletako
film labur onenak 1.500 euro jasoko ditu.
Hala ere, epaimahaiak sariren bat eman barik
uztea ere erabaki dezake.m

Informazio gehiago: www.erandiocortos.net

902 54 08 54 www.arlan.biz

Nahi duzun lekura iristeko arazoak dituzu?
Etxebizitetarako igogailuak
Eskailera igogailuak
Plataformak

Arazoei agur...

EUSKARA SUSTATZEKO
EKIMEN BI ONARTU DITU
UDALAK
Tokiko administrazioan zein kalean euskara
sustatzeko eta normalizatzeko ekimen bi
onartu ditu Erandioko Udalak. Bi
dokumentuak EAJ eta EBren aldeko
bozkagaz onartu dira, PSE-EE abstenitu
egin da eta PPk kontra bozkatu du.
Lehenengo plana udaleko araudiari
dagokio eta funtzionarioen euskalduntzean
sakontzen du. Bigarrena, kalean euskara
sustatzeko da.

UDALTZAINGOAK 9.272
EKINTZA BURUTU ZITUEN
2007. URTEAN
Erandioko udaltzainek 9.272 esku-hartze
ekintza egin zituzten iaz. Horien artean,
bortizkeria matxistaren biktima izandako
96 emakumeri babesa eman zieten.
Bestalde, ondarearen kontrako
delituengatik kriminalitate-tasa Autonomia
Erkidegoan baino nahiko txikiagoa izan zen
iaz Erandion.

OBIETA KALEAREN
HIRUGARREN ZATIKO
LANAK HASI DIRA
Obieta kalean obretan hasi dira Txorierri
eta Txinboak kaleen paretik Altzaga
Goikoa errepideraino doan zatian, ondorioz
tarte hori trafikoari itxita egongo da. Trafiko
astuna deriturikoek hurrengo kaleetatik
sartu beharko dute: San Inazio kalea,
Tartanga, Desanexio kalea eta Altzaga-
Goikoa errepidea; eta beste hauetatik irten:
Altzaga-Goikoa errepidea, Desanexio
kalea, Tartanga eta Urdanetatik. Obieta
kalean itxita geratu den zatian zegoen
autobus geltokia Desanexio kalera aldatu
da (Bekoa ikastetxea eta anbulatorioaren
parean). Gainera, behin-behineko beste bi
geltoki jarriko dituzte Tartanga kaleko 5.
zenbakiaren parean. Aipatutako obrek
718.184 euroko aurrekontua dute eta sei
hilabete iraungo dute.



—Esaera zaharrik ezagutzen al dugu eus-
kaldunok?
—Nik suposatzen dut euskaldunok badakiz-
kigula batzuk, baina beste hainbatetan galduta
gabiltza. Horren arrazoia euskarak berak maila-
rik ez duela da. Hau da, erdararen menpe gau-
denez, erdarara jotzen dugu esaera zaharrak
erabiltzeko.
—Transmizio falta agian?
—Transmisioa egon egon da; liburuetan badi-
ra. Baina etxeko jokamoldean, lehen esan beza-
la, erdararen menpe bizi garen heinean, gero
eta gutxiago erabiltzen dugu geurea: Ez-
kutaturiko altxor gisa gelditu dira esaera zaha-
rrak. Batzuetan norbaiti bururatzen zaio esaera
bat botatzea euskaraz, erdaraz berriz, barra-
barra.
—Esaera zaharrak gaurkotu ahal dira, edo

Josetxu jaialdiaren kartelarekin

Duela 14 urte hasi zen Sopelako AEK
Esaera Zaharren Txapelketa antola-
tzen. Aurtengoa XV. txapelketa dugu
eta apirilaren 12an ospatuko da
Ander Deuna ikastolan. Josetxu
Perez Ansoleaga antolatzaileetako
bategaz egin dugu berba esaera
zaharren egoeraz hobeto jabetzeko.

atzean gelditu dira?
—Esaera asko daude, ondorioz, beti ditugu
esaera hauek, hau da, gaurkotzeaz ezin dugu
hitz egin. Antzina erabiltzen zuten moduan
gaur egungo bizimoldeari egokitzea zaila da,
horrenbestez, gaurkotu baino sortu beharra
dugu: esaera berriak sortu behar ditugu eta zor-
ionez, geure burua kontu horietan oso argia da.
—Zure ustez nola susta daitezke esaera
zaharrak?
—Buff! Euskararekin batera; besterik ezin da.
Ikastolak bezalako lekuetan landu behar dugu
hori gizarteratzeko. Nolabait esateko, esaera
zaharrak gizartean dauden pasarteak dira.
Honegaz esan gura dudana da, gizartea baldin
eta erdalduna bada, erdaldun geratzen da.
Esaera zaharren inguruko pilo bat liburu ditu-
gu geure artean: Gotzon Garaterena, Azkue-
rena... Baina horiek egon arren, kalekumeok ez
ditugu erabiltzen erdararen menpe gaudelako.
Erdaraz asko erabiltzen ditugu; egoera norma-
lizatu batean esaerak kalean egongo lirateke,
baina egoera ez normal batean logikoa denez,
indar gehien duen hizkuntzak berarena egin-
go du. 
—Nolatan bururatu zitzaizuen orain dela
14 urte txapelketa antolatzea?
—Lehenengo urtean Algortako Lauaxeta eus-
kaltegian egin zen. Bertan nahiko eskas ibili
zen: taberna batean egin zituzten bizpahiru

talde eta pare bat bertso bota zituzten, baina oso
flojo geratu zen, antza. Eta hemen, geure artean
komentatu genuen eta Sopelan egitea erabaki
genuen. Egin beharreko lanak zehaztu geni-
tuen eta aurrera egin genuen: tabernaz taberna
joan laguntza eskatzen, horren truke zerbait
eskaini, bertsolariak lotu etab. Pixkanaka-pixka-
naka proiektua gorpuzten joan zen eta orain
gauden egoerara heldu gara: 15. txapelketan
gaude eta horrek zeozer esan gura du. m

«Esaera zaharrak gaurkotu
baino, esaera berriak sortu

behar ditugu»

Josetxu Perez >
Esaera Zaharren Txapelketako antolatzailea

“Esaera-moldeak esateko orduan erdarara
jotzen dugu beraren menpe gaudelako”

Gatzarrine z/g. SOPELANA
Tfnoa.: 94 676 02 66

Email.: sopela@ikastola.net

• Hezkuntza integrala
urte 1etik 18ra artekoa

• Irakaskuntza eta hezkuntza
• Informazioa eta partaidetza
• Eleaniztasuna
• Esperientzia eta berrikuntza

Ingelesa, Frantsesaeta Alemana
• Taldeak, enpresak eta partikularrak 

• Eskolaz kanpoko ekintzak
• Maila guztiak

• Ingelesa 3 urtetik aurrera
• Talde txikiak

• Ingalaterran eta Estatu Batuetan
egonaldiak

Dr. Landa, 6 / 48600 Sopela. 
Tel: 94 676 30 12

info@didakhamilton.com

pinturak
4 bide

Loroño 2 • Tlf/Fax 94 676 29 92 • SOPELA
Iturribarria 3 • Tlf: 94 442 01 55 • BILBO

[sopela][sopelana]

Sopelako Udalak Ingeles Topaketak
2008 programan parte hartzeko epea
zabaldu du. Egitasmoa 14 urteko gaz-
teei zuzenduta dago, hau da, 1994an
jaiotakoak, eta gutxienez udalerrian
urtebete erroldatuta egon behar dute. 

Ikasleek uztaileko lehenengo hiru
asteetan Ingalaterrako familia bategaz
bizitzeko aukera izango dute, ingelesa
ikasten duten bitartean. 

Programa horretan parte hartu gura
duenak 900 euro ordaindu beharko
ditu eta prezio horren barruan sartzen

Izena emateko epea apirilaren 10ean amaituko da

Ingeles Topaketak 2008
Hiru astez atzerrian ingelesa ikasteko aukera dute
14 urteko 25 sopeloztarrek 900 euroren truke

dira, esaterako: ingeles ikastaroa, ga-
rraioa (hegazkin txartela eta hango
ikastetxerainoko joan-etorriak), asegu-
rua, gazteen ardura izango duten begi-
raleak eta hiru irteera. 

Aurre-matrikula betetzeko epea api-
rilaren 10era arte egongo da zabalik,
baina partaide kopurua murritza da;
arduradunen esanetan, 25 gaztek baino
ezin izango dute parte hartu. 

Informazio gehiago gura izanez
gero, Sopelako udaletxeko Hall Kultu-
ralean eskuratu daiteke. m

OINARRIZKO MEKANIKA
IKASTAROA ESKAINIKO
DUTE APIRILEAN
Apirilean 17an eta 18an emango dute
Sopelako Gazte Informazio Bulegoak
antolaturiko Oinarrizko Mekanika Ikastaroa.
Jarduera bakoitza ordu eta erdikoa izango da
eta partaideek gurpila aldatzen, olio maila
ezagutzen, kateak ziurtatzen etab. ikasiko
dute. Hau da, gidari batek jakin behar duen
auto baten oinarrizko mantentze-lanak
ezagutuko dituzte ikastaroa amaitzerakoan.
Automobila erabat ezagutzeko, praktikaz gain
teoria ere irakatsiko dute. Ikastaroa dohainik
izango da eta gida-baimena duten 10
gazteentzako lekua dago (izen-ematearen
hurrenkeraren arabera). Uribe Kosta
autoeskolak emango du aipatutako ikastaroa.

SOPELAKO GAZTE
BULEGOAK BLOG BERRIA
SORTU DU
Sopelako Gazte Bulegoak blog berria dauka.
Blog honen bitartez Bulegoak antolatzen eta
bultzatzen dituen ekimen, ikastaro eta
programen berri eman gura die herriko
gazteei, eta era berean, ekintza berrietarako
proposamenak bidaltzeko bitartekoa ere izan
gura du.

Informazio gehiago:
http://sopelanagaztea.blogspot.com/

OLERKI, IPUIN LABURREN
ETA MARGO LEHIAKETAK
ITZARTUREN EKIMENEZ 
Itzartuk, Sopelanako Emakumeen Elkarteak,
aurten ere emakumeei zuzendutako hainbat
lehiaketa antolatu ditu. Alde batetik, Olerki
eta Ipuin Laburren sariketak prestatu ditu;
bestetik, Sopelako emakumeei begirako
Margo Lehiaketa ere abian jarriko du laster.
Lehiaketa horien guztien sari banaketa
Emakume Langileari Buruzko Kultura Astean
egingo da, hilaren 10ean (18:00, Kultur Etxea)

Egunkariakprentsa eta aldizkariak
nahi izanez gero, etxera eramaten dizugu egunkaria!!! Algortako etorbidea, 78

T.: 94 491 27 34
Bentatxu, 2
48600 Sopela
Tlf. 94 676 03 28



[gorliz]

Taldekoen ustez “ez da beharrezkoa hainbeste etxe eraikitzea eta babestutako guneak suntsitzea”

“Orain da momentua hirigintza plana
aldatzeko, berandu izan baino lehen”

Marcha Atras > Hirigintza eredu berri baten aldeko kolektiboa

2008ko otsailean erabaki zuten Gorlizko
auzokideek Marcha Atras kolektiboa eratzea.
Aukeratutako izenak esaten duen bezala, mar-
txan dagoen hirigintza planari stop esan eta
atzera pauso bat eman gura dute. Etxebizitza
duin bat behar duten Gorlizko 30 gazte ingu-
ruk osatzen dute taldea; hala ere, kideen kopu-
rua gora doa egunez egun.

Kolektiboaren epe laburrerako helburu
garrantzitsuena Uresaranse auzorako aurre-
ko gobernu taldeak martxan jarri zuen hiri-
gintza plana gelditzea eta etxebizitzaren ara-
zoari irtenbide egokia bilatzea da. Plan hori
dela eta, paisaiaren babeserako hainbat
gune eraikigarri bihurtu dira eta eraikiko
diren etxebizitzak tasatuak izango dira.
Honen aurrean, alternatiba bat daukate
Marcha Atraseko lagunek: “Beste era batera
egin daiteke plana, bi punturi garrantzia
emanez: alde batetik, etxebizitza sozialek zein
motatakoak izan behar duten erabaki; beste-
tik, herritarren beharrak kontuan hartuz

gero, ez da beharrezkoa hainbeste etxe eraiki-
tzea eta babestutako guneak suntsitzea”. Ez
dira Udalaren aurkako taldea: “Baina gai
honetan ez gaude ados euren lanagaz. Pro-
posamen interesgarriak luzatzen badizkigute,
laguntzeko prest egongo gara”.

Hasteko, hitzaldiak emango dituzte,
gorliztarrei euren asmoak azaltzeko. Ondo
ren, ikerketa lana hasiko da. Herrita-

rrentzako galdetegi bat osatzen ari dira,
herrian dagoen etxebizitza-behar erreala zein
den jakiteko. Honez gain, gobernu taldeare-
kin elkartu gura dute, arazoari irtenbide
adostu bat bilatzeko; dena den, orain arte
zailtasunak izan dituzte honetan. Euren
ustetan, hau da plana aldatzeko momentua,
berandu izan baino lehen. m

«Ez gara Udalaren etsaiak,
baina kasu honetan ez

gaude ados euren
proposamenakaz»

Ajuria
taberna

Andrés Cortina 2

ALGORTA

T.: 946 761 128 / www.basartena.com

Taberna Berri
Sarrikobaso 4 -ALGORTA

Tf.: 944 306 493

VIEJO CAFE

Alangobarri, 4 Tel. 94 460 30 03
ALGORTA

kopak eta
giro jatorra

TXIBERRI
e d a n t o k i a
frontoi partikularra

Aita Gotzon 4, URDULIZ
T: 94 676 07 15

[berango]

Provida animalien babeserako elkarteak eta
Berangoko zenbait auzokidek, bost txakur
eta bi pottoka egoera txarrean abandonatuta
izatea leporatu diote Berangoko gizon bati.
UK aldizkariarekin kontaktatu duen auzoki-
de baten eta El Correo egunkariak emanda-
ko datuen arabera, Larrañazubi auzoan
kokatuta dagoen txakurren trebatzerako zen-
tro baten lurretan daude animaliak, euren
hondakinen artean, kate motzez lotuta eta
desnutrizio zantzuekin. Auzokideen ustez,
baliteke trebakuntza zentro hau geldirik ego-
tea gaur egun, nahiz eta animaliak bertan
abandonatu dituzten. Berangoko Udalak

Larrañazubi auzoan kokatuta dagoen txakurren trebatzerako zentro baten lurretan daude animaliak

Txakurrak eta pottokak
egoera txarrean eta abandonatuta izatea leporatu
diote Berangoko auzokide bati

ikerketa zabaldu du eta beharrezkoa izanez
gero, neurriak hartuko dituela aurreratu die
auzokide eta komunikabideei. Udaltzainak
lekua ikuskatzen saiatu dira, baina zailtasu-
nak izan dituzte. Anabel Landa Berangoko
alkatearen arabera, aspaldi eman zuten zentro
hau ixteko agindua, ekintza ilegalak burutzen
zituela ikusita.  

Berangoko auzokide talde bat txakurrei
eta pottokei janaria ematen saiatu eta anima-
liak bertatik ateratzeko eta esku onetan uzte-
ko tramiteak azkartzeko ahaleginak egiten
dabil. Albistea ahalik eta komunikabide ge-
hienetara zabaltzen ere saiatu dira. m

KIROL ETA KULTUR
ERAKUNDEEI
DIRULAGUNTZAK
Berangoko kirol eta kultur erakunde eta
elkarteek datorren urterako ekintza
egitarauak aurkezteko epea zabalik izango
dute apirilaren 12a arte. Udaletxean aurkeztu
beharko dute dena 2008ko dirulaguntzak
eskuratu gura dituztenek. Aurreko urtean
dirulaguntza eskuratu zuten taldeek
dirulaguntzaren xedea frogatu beharko dute
aipatu epearen barruan, burutu dituzten
ekintzei buruzko txostenaren bidez, egin
dituzten ordainketak edo gastuak eta
sarrerak azaltzen dituen txosten zehatza
aurkeztuz eta benetakotze-agiriak erantsiz.
Dirulaguntza eskuratzeko ezinbestekoa
izango da Kultur Elkarteen Udal Erregistroan
inskribaturik egotea.

MANTXABE BIDEAREN
HOBEKUNTZA LANAK 
Santa Ana auzoa eta American School
ikastetxearen artean dagoen Mantxabe
bidea hobetuko du Udalak. Bi metroko
espaloiak jarriko ditu bi aldeetan eta
errepidea handituko du. Lanak esleituta
dauden arren, ez da hasiera data zehaztu.   

• Teknologikoa
• Natur eta Osasun Zientziak
• Giza eta Gizarte Zientziak

AIXERROTA BHI
24 urte euskaraz irakasten

Batxilergoak 

DERRIGORREZKO BIGARREN HEZKUNTZA (DBH)  B ETA D EREDUAK

zereginak ikasteko gela (a eta d ereduak)

Informazio  gehiago:  www.aixerrotabhi.net / 94 491 17 86

Zure publizitatea hemenZure publizitatea hemenZure publizitatea hemenZure publizitatea hemen
Zure publizitatea hemenZure publizitatea hemen

94 491 13 37

T A P I Z T E G I A

D E K O R A Z I O A

E R A K U S K E T A

ETA TAIERRAK

Basagoiti etorbidea 32
Tf: 460 90 31

48990 ALGORTA

ER-1891/2001 CGM-02/006

KLIMATIZAZIO

INGENIARITZA

INSTALAZIOA

MANTENIMENDUA

Otxandategi tar Simon 114

48640 Berango, Bizkaia

Tel. 94 668 15 51

Faxa. 94 66829 92

e-mail: vasa@vasa.biz

Ez dute aurrekonturik, ezta baliabide askorik
ere. Hala ere, gogorik ez zaie falta eta  film
laburren mundua herriari hurbiltzeko eta sort-
zaile xumeei aukera bat emateko asmoz,
Lehenengo Film Laburren Lehiaketa antolatu
dute Basartena tabernako lagunek. Gainera,
ekimen honen bidez, esparru horretan lan egi-
ten duen jendearekin harremanak sortu eta
aurrerantzean proiektu handiagoak aurrera
eramateko aukera izan gura dute. 

Filmak euskaraz zein erdaraz aurkez dai-
tezke eta ez da parte hartzeko adin mugarik

egongo. Parte-hartzaile bakoitzak bi lan bida-
li ahal izango ditu eta 20 minutukoak izan
beharko dira gehienez. Elortza kaleko
19.zenbakira (Urduliz) bidali beharko dira
lanak DVD formatuan, egileen eta aktoreen
izen-abizenekin eta telefono zenbakiarekin
batera, apirilaren 21a baino lehen. Epai-
mahaiak maiatzaren 17an emango ditu ira-
bazleen izenak, amaiera ekitaldiko jaian.
Egun berean zein aurreko egunetan proiek-
tatuko dira lanak. m

www.basartena.com

[herriak]

URDULIZ

Film laburren lehiaketa Basartena tabernaren eskutik

Apirilaren 21a izango da film laburrak bidaltzeko azken eguna

HERRI URRATSERAKO
AUTOBUSAK PLENTZIAN 
Maiatzaren 11n Herri Urrats Ipar Euskal
Herriko ikastolen aldeko jaialdia ospatuko da
Senperen. Kotxea erabili gura ez
dutenentzat, autobus zerbitzua antolatu du
Plentziako Udalak. Goizeko 8:30ean irten eta
gaueko 9:30ean itzuliko da eta 10 euro
ordaindu beharko dira. Apirilaren 21a arte
egongo da izena emateko aukera Goñi
portaleko bulegoetan. Adin txikikoek
gurasoen baimena edo pasaportearen
fotokopia aurkeztu beharko dute.  

LANZADERA ZERBITZUA
JARTZEKO ESKATU DU
EZKER BATUAK 
Gorliz eta Barrika Plentziako eta
Larrabasterrako geltokiekin konektatuko
duen lanzadera zerbitzua ahalik eta arinen
jartzea eskatu du Ezker Batua alderdiak
Bizkaiko Batzar Nagusietan. Gaur egun,
Bizkaibus zerbitzua da herri horietako
biztanleek daukaten garraio publiko zerbitzu
bakarra eta hau eskasa dela uste du EBk.   

TERESIANOAREN
BERREGITEA GORLIZEN
Kultur ekintzetarako dauden azpiegituren
urritasuna dela eta, herriko eraikin
adierazgarrienetariko bat den Teresianoa
berregitea erabaki du Gorlizko Udalak.
Honen inguruan herritarren proposamenak
jasotzeko asmoz, ekarpenetarako gutunontzi
bana jarri dute udaletxean eta kultur etxean,
maiatzaren 2a arte zabalik egongo dena. 

UK25

[agenda]

Api. 12-27
Zuon ekitaldiak iragartzeko • Posta elektronikoa: agendauk@aldizkaria.biz • Tel.: 94 491 13 37

ERAKUSKETAK

GETXO
4Carmen Renteriaren itsas
paisaiak. Algortako erakustaretoa.
Hilaren 26ra arte.

MUSIKA

URDULIZ
4XXIX. Abesbatzen Udaberriko
Kontzertuak. Herriko enparantza.
Apirilak 19, zapatua. 20:00.

LEIOA
4Marta Sanchez Trio. 
Auditorium. Apirilak 18, barikua.
22:00. Sarrera: 6 euro.
4Gu ta gutarrak. 
Auditorium. Apirilak 19, zapatua.
20:00. Sarrera: 5 euro.

GETXO
4Euskal Kantu Txapelketa Bizkaia
2008 (kanporaketa). Andres Isasi
Musika Eskola. Apirilak 12, zapatua.
19:00.
4VIII. Emakumeak musikan.
Andres Isasi Musika Eskola.
Apirilak 18, 19 eta 20. 20:00.

ZINEMA

URDULIZ
4Superdog.
Kultur Etxea. Apirilak 12, zapatua.

18:00. Sarrera: 2 euro.
4No country for old men.
Kultur Etxea. Apirilak 12, zapatua.

20:00. Sarrera: 3 euro.
4Horton.
Kultur Etxea. Apirilak 26, zapatua.

18:00. Sarrera: 2 euro.

GORLIZ
4Piratas del Caribe III. 
Erakusgela. Apirilak 20, domeka.

17:00.

GETXO
4Las trece Rosas.
Getxo Antzokia. Apirilak 16,
eguaztena. 19:30. Sarrera: 2,90 euro.

LEIOA
4Cuatro minutos.
Auditorium. Apirilak 15, martitzena.
20:00. Sarrera: 2 euro.
4The horror bus.
Auditorium. Apirilak 20, domeka.
12:00 eta 17:00. Sarrera: 3 euro.

4Musika eta bertsoak

“Gu ta gutarrak” Kultur Leioan
Gutako bakoitzak hamaika gutar ditu bere baitan: gutar ameslaria, gutar
axolagabea, gutar zintzoa, gutar eszeptikoa, gutar parrandazalea, gutar
gaiztoa, gutar politikoa, gutar lotsatia, gutar sexuala, gutar nagia, gutar
eroa...  “Gu ta gutarrak” proiektuan bertsoa eta musika dira oinarriak,
proiektuaren erantzuleak berriz: Igor Elortza, Unai Iturriaga, Josu Zabala,
Aitor Rubio eta Xanpe. Emanaldia hamar-hamaika bertso sorta
musikatuek eta bat-bateko bertsoek osatzen dute. Azkenik aipatu
Leioako Euskara Zerbitzuak “Apirila euskaraz blai” lelopean antolatu
duela ekitaldia. Informazio gehiago: www.kulturleioa.net

• Non: Kultur Leioa • Noiz: apirilak 19 • Ordua: 20:00.

a l g o r t a  

adituak gara pintxo eta

bokata beroetan!!!!

4Querida Bamako.
Auditorium. Apirilak 20 eta 21.
Sarrera: 3/4 euro.
4En un lugar de Africa.
Auditorium. Apirilak 22, martitzena.
20:00.  Sarrera: 2 euro.

ANTZERKIA

GETXO
4Arquitecto y emperador de
Asiria. 

Teatro Mutante. Getxo Antzokia.
Apirilak 12, zapatua. 20:00.
Sarrera: 6 euro.
4Doctorando. 
Hiedra. Getxo Antzokia. Apirilak 25,
barikua. 19:30. Sarrera: 3 euro.

LEIOA
4Alegiazko liburua. 
Auditorium. Apirilak 13, domeka.
12:00. Sarrera: 4 euro.
4Arrainen bazka. 
Auditorium. Apirilak 25, barikua.
20:30. Sarrera: 12 euro.

BESTEAK
LEIOA
4Hitzaldia: ¿No entiendes a tu
hijo/a?. Ana Urrutia eta Xabi Paya.
Kultur Etxea. Apirilak 16, eguaztena.
19:00.

GORLIZ
4Ipuin kontaketa: Ipuin
musikariak. Miren Camisón.
Ikastetxea. Apirilak 19; zapatua.
18:30.
4Gorlizko eskolako 25. urteurrena. 
Ikastetxea. Apirilak 26, zapatua.
11:00etatik aurrera.

GETXO
4Ipuin kontaketa: Manda narices.
La Gusana. Apirilak 19, zapatua.
12:30.
4Ipuin kontaketa: Galtxagorriak.
La Gusana. Apirilak 26, zapatua.
13:00.

PLENTZIA
4Mugarrara txangoa. Matrako.
Apirilak 13, domeka.
4Skate erakuskaldia. Udaletxeko
Futbito zelaia. Apirilak 26, zapatua.
11.30etatik aurrera.

SOPELA
4XV. Esaera Zaharren Txapelketa.
Ander Deuna. Apirilak 12, zapatua.
11:00.

[albuma]

Alangoko heriotzak

Argazkiak: Asier Mentxaka

Laster botako ei dute Alangoko hiltegi ohiaren (Algorta) eraikina. Hainbeste
heriotz ezagutu zituen eraikinari ere heldu ei zaio hilketa eguna. Irakurle
batek jakinarazi digunez, antza denez, XIX. mendearen amaiera aldera
Eladio Iturriak egindako eraikina da. Aspaldi ez zeriola odol usainik
hiltegiari, hainbat kirol zaleen “sufrimendu” baimendua baino ez zuen
sentitzen, eta zenbait gazteren denbora-pasarako babesleku ere bazen
aspaldion. Dena dela, agian hiltegiak ez du oraindik azken hatsa bota...

[UKirudiak][argazkia]

EREAGA, GETXO 1962
Argazkia: Getxoko Udal Liburutegia

Ikusmina
Ereagako hondartzan
Herriko prentsak marea bizi itzelak
iragarri zituen 1962ko egun
haietarako, eta herritar andana bildu
zen Ereagako hondartzan haiek
ikusteko asmoz. Sekulako ikusmina
sortu zuen albisteak eta ikuskizun
ederraz gozatzeko beldurrik ez zuten
izan bertaratutakoek, olatu
erraldoiek hondartza guztiz estali eta
horma gainditu bazuten ere. Gaur
egun hainbeste lagun batuko ete
ginen itsasoaren indarra ikusteko?
Ala gauza horietarako lar lanpetuta
al gabiltza?

ARGAZKIPRESS

Ane Muñoz

[berbetan]

Luzera begira
Testua: Zuberoa Iturburu 

Badira hamar minututan konta daitezkeen istorioak. Badira hamar minuturekin nahikoa ez eta hamabost behar dituzte-
nak. Badira hogei minututik gora ere behar dituztenak, baina dagoeneko ez dira laburrak. Horixe gertatu zaio Ane Muñoz
zinemagileari. Film laburrak ipuinak kontatzeko dira, baina bereak jadanik ez dira ipuinak, eleberriak baizik. Pertsonaiak
ez dira hutsalak, hasieran bat bakarra zen eta ekintza bakarrean gara zitekeen, geroago lagunak egin zituen, berandua-
go lana lortu zuen, eta jada ez da pertsonaia, pertsonaiak baino. Bakoitzak badu bere mundua, bere harremanak eta bere
bizitza. Eta bizitza, esaerak bestela esan arren, ez da horren laburra...

—Bost labur egin dituzu, baina orain,
zerbait berria prestatzekotan, film luzea
izango litzatekeela aipatu izan duzu.
—Momentuz behintzat, gidoi bat egin eta
talde oso bat bildu aurretik, bururatzen
zaizkidan ideiak bilduko nituzke istorio
luze bat eratzeko. Baina ez da batere erraza
istorio luze bat egitea, ez dut inoiz egin eta
ez dakit gai izango nintzatekeen. Baina
laburrak gero eta luzeagoak atera zaizkit eta
istorioetan gero eta gauza gehiago kontatu
nahi izan dut. Nire istorioak jadanik ezin
ditut labur batean kontatu. Labur batek
eskatzen du, hain zuzen ere, istorio labu-
rrak izatea eta nireak ez dira hartara egoki-
tzen. Gorputzak gero eta istorio luzeagoak
eskatzen dizkit. Ez zaizkit bururatzen aben-
turak edo anekdotak hasieratik bukaerara,
baizik eta eszena solteak. Agian noizbait,
horri itxura emango diot istorio luze bate-
an. Hori bai, buruan ez dut beste labur bat
egitea.
—Eta nolako istorioak dira buruan ditu-
zun horiek?
—Egitekotan, orain arteko ildo beretik

jarraitu nahi nuke, hau da, kalean ikusten,
entzuten edo bizi ditudan istorio arruntak
kontatuko nituzke. Horiek izaten dira
abiapuntu nire lanetan, bai idaztean, baita
irratian ere. Gertuko xehetasunak hartu eta
istorio batean abiapuntutzat hartzea intere-
satzen zait.
—Beraz, zure ingurutik hartzen duzu ins-
pirazioa?
—Bai, bururatzen zaizkidan gauzak dira
eguneroko bizitza arruntean gertatutako
pasarteak. Idaztekotan edo orain buruan

zerbait badaukat, egungo edozein adin eta
motatako pertsonaien istorio txikiak dira.
Bizitzako pieza bat kontatzea interesatzen
zait. Ikusle bezala, pertsonaia edo istorioa-
rekin bat egitea gogoko dut, gertukoak iza-
tea. Beste norbaiten ikuspuntutik adieraz-
ten denean, asko gustatzen zait. Beraz, egile
gisa, gauza bera da.

—Pasarte errealak daude zure filmetan ala
errealitatetik ateratako zerbait gero mol-
datzen duzu?
—Bai, abiapuntu bezala hartzen ditut
pasarte errealak. Loturak azken laburrera-
ko, begiak zabal-zabalik nenbilen kaletik,
zer topatuko. Behin erretegi batean bazkal-
du nuen eta han toka bat zegoen. Neska
batzuk, oso moderno jantzita, jokatzen
ibili ziren. Kontraste bat zen hori eta irudi
gisa geratu zitzaidan. Horrelako irudi bat
hartu eta eraldatzen dut erabat. Loturak fil-

mean, kontraste hori islatu nuen; hots, zer
egiten ote duten egungo hiriko neska
moderno batzuk, mendian eta erretegi
batean, tokara jolasten. Istorio luze bat
idatzi beharko banu, antzeko zerbait egin-
go nuke, belaunaldien artean ohiturak nola
aldatu diren. Gertuko zerbait kontatuko
nuke, baina inoiz ez nire bizitza. Ez zait

“Gertuko xehetasunak hartu eta istorio
batean abiapuntutzat hartzea

interesatzen zait”



interesatzen inori nire bizitza kontatzea,
zinerako ez da batere bisuala eta ez daukat
inongo beharrik niri gertatutakoak zinera
eramateko. Norbaitek niri buruz zerbait
jakin nahi badu, hark galdetuko dit.
—Zure herriak, Hondarribiak, eragina
izango luke?
—Edonoren bizitzan testuinguruak eragina
dauka. Nire kasuan, ez dakit zientzia fikzioa
edo gangsterren pelikula bat egiten jakingo
nukeen, ez bainaiz mafiazaleen artean bizi.
Istorio humano bat kontatu nahi nuke,
eguneroko bizitzan gerta daitekeen istorioa.
Adibidez, ilusio handia egiten dit Mon-
goliako pelikula bat ikusi eta pertsonaiekin
parekatzeak. Sekula ez naiz Mongolian
egon, ez daukat hango jendearekin inolako
zeriskusirik, beraz, hor dago meritua eta
horrek erakartzen nau. Hau da, beraien
eguneroko istorioak gureak bezalakoak dire-
la, istorio humanoak direla. Maitasuna,
harremanak, bizitza soziala eta pertsonala,
ametsak, arazoak, gatazkak... Hori dena
unibertsala da. Hori interesatzen zait, ez
Hondarribian bizi den istorio bat. Pa-
tagonian, Australian edo hemen bertan
erraz uler daitekeen istorio bat kontatzea da
interesatzen zaidana. Halere, nik hemen
inguruan kokatuko nuke, gertukoa dudala-
ko, ezaguna, eta beraz, zintzoagoa eta egiaz-
koagoa izango litzateke. Gainera Honda-
rribia, dekoratu bezala, oso konpletoa da.
Zertarako joango naiz atzerrira filmatzera,
hemen inguruan denetarik badaukagu,
mendia, hondartza, aireportua, kalea, herri
zaharra...? Aukera asko eskaintzen ditu
hainbat motatako istorioak kontatzeko.
—Film labur eta luzeen arteko desberdin-
tasuna, funtsean, hori litzateke? Bigarrena
luzeagoa dela? Prozesua berriz, berbera li-
tzateke?
—Sortze-prozesua berdina da, bai, gidoia
idazten da eta hori gero irudi bihurtzeko
teknikoki prozesu bera da. Istorio motan
datza desberdintasuna. Ez da iraupen kon-
tua soilik. Horixe da orain gertatzen zaida-
na, hain zuzen ere. Ez dakit luzerik egingo
dudan, baina gorputzak gero eta istorio

luzeagoak eskatzen dizkit, gauza gehiago
kontatzea. Laburrean ezin dira pertsonaiak
asko garatu. Nik lehenengo laburrean per-
tsonaia bakarra nuen eta azkenengoan,
hamaika. Hamabost minututan horiek
denak ondo garatu eta deskribatzea ezinez-
koa da, ez baitago denborarik. Luzean,
berriz, istorio gehiago sar daitezke eta per-
tsonaiak hobeto deskriba daitezke. Horrek

ez du esan nahi zailagoa denik luzea egitea.
Nik laburrak egiten jarraituko nuke erraza-
goa gertatuko balitzait, baina pertsonaiak
gero eta garatuagoak ateratzen zaizkit.
Laburrean oso zehatza izan behar da hasie-
ratik, pelikulan gertatuko dena, hasieratik
esan behar duzu. Luze batean, ordea, aurre-
rago gertatuko dena presta daiteke. Egitura
aldetik, beraz, istorio mota desberdinak
dira.

Beste desberdintasun bat da labur baten
atzean ez dagoela produkzio-etxerik edo
enpresarik eta egileak berak egin behar du
post-produkzio, promozio eta banaketa
lana. Luzean, berriz, desberdina da. Zu-
zendari edo gidoigile gisa kontratatzen zai-
tuzte eta zure lana pelikula bukatzean
amaitzen da.

—Une honetan, orduan, zertan zabiltza
murgilduta?
—Ez nabil ezer idazten, irratian eta Berria
egunkarian kolaboratzen nabil. Gainera,
film luzeetan script gisa lan egiten dut aspal-
ditik. Zuzendariaren alboan dagoen figura
teknikoa da scripta. Orain film batean hasi-
ko naiz eta horregatik ez dut jarri nahi gidoi
bat idazten.

—Beraz, script lana zuzendariarengandik
ikasteko baliatzen duzu?
Bai, asko ikasten da script bezala. Zu-
zendaritzaz gehien ikasten den tokia hori
da. Laburretan horrela hasi nintzen.
Txandaka egiten genuen zuzendariarena eta
script gisa dexente labur eginda nituela,
zuzentzea egokitu zitzaidan behin. Oso
eroso sentitu nintzen, gogoko nuen eta zer

kontatu banuela iruditu zitzaidan. Baina
inoiz ez da izan nire helburua luze bat egi-
tea. Beste hainbat gauzatan nabil sartuta eta,
hilabete batzuetan behintzat, ez naiz idazten
jarriko.
—Izugarri ondo pasatzen omen duzu pro-
zesu osoan.
—Beno, prozesu osoan ez. Sortze lanean
bai, baina produktua saldu beharra eta
banaketa egitea ez dut batere gogoko.
Nahiago dut sortzailea izan eta kito.
—Eta zer sentitzen duzu zure lana pantai-
la handian ikustean?
—Sentsazio desberdinak izaten ditut aldi
bakoitzean. Nahiko urduri egoten naiz.
Ikusleak ondo pasarazi eta istorioarekin bat
egin dezaten dut helburu, horregatik era-
biltzen dut umorea. Asmatu ote dudan iza-

ten da nire kezka. Irudimenean nuena isla-
tzen eta jendeari helarazten gai izan naizen
kezkatzen nau. Egia esan, ia inoiz ez da ate-
ratzen buruan neukan pelikula; zerbait ate-
ratzen da, baina ez da hain erraza. 
—Hainbat sari eskuratu duzu laburrekin.
Horrek indar handia emango du.
—Nire lanak ez dira batere nabarmenak
izan. Pozik nago tarteka sariren bat egon

“Euskarazko zinemagintzan zein
erdarazkoan daude arazoak, ez baitago

industriarik”

“xxxxxxxxxx xxxxxxxxxxxxxxxxxx
xxxxxxxxxxxxxxxxxxx”

[berbetan] [AneMuñoz]

“Ikusle bezala, pertsonaia edo
istorioarekin bat egitea gogoko dut,

gertukoak izatea”

delako, horrek indarra ematen du eta dirua
dakarrenean laguntzen du filma amortiza-
tzen.
—Guztiak amortizatu dituzu?
—Azkena oraindik ez, baina diru asko
kostatzen da zine formatoan egitea.
Halere, pozik nago beti lortu dugulako
zorretan ez gelditzea. Laburretan lau katu
gara, ez dugu zentimorik, eta kredituak
eskatu behar izaten ditugu filma egiteko.
Askotan handiak izatera jokatzea modu-
koa da eta labur bat egiteak ez luke exiji-
tu behar hainbeste diru, ez baita erraza
gero saltzea.
—Zuk euskara erabiltzen duzu eta beti
entzun dugu diru aldetik euskarazko
zinemagintzaren egoera kaxkarra dela.
—Euskarazko zinemagintzan zein erda-

razkoan daude arazoak, industriarik ez
baitago. Euskal Herrian, euskaraz edo
erdaraz, ez dauka batek edo besteak aban-
tailarik. Laburretan behintzat, une hone-
tan hizkuntza ez da arazoa. Egia da ikus-
leak ez daudela ohituta filma azpititulue-
kin ikustera, baina filma ona bada, hiz-
kuntza ez da oztopo. Luzeetan ere, Aupa
Etxebeste! egin zenetik, ez dut uste orain
zailago dagoenik euskaraz egitea hemen.
Nik euskara erabiltzen dut gustuko duda-
lako, eta gertuko istorioak kontatzen
ditudanez, gertuko hizkuntzan egin nahi
dut. Gainera, euskara oso polita da.
—Aipatu duzu Aupa Etxebeste!.
Kutsidazu bidea Ixabel filmak ere arra-
kasta lortu zuen Euskal Herrian, beraz,
etorkizunik badu euskarazko zinemak?

—Baina oso puntualak dira. Berez, hor-
taz ez da inor bizi hemen. Aupa Etxebeste!
oso ondo joan zen, baina zuzendariak ez
dira film horretaz bizi. Hemendik kanpo-
ra asko mugitu eta apreziatu zutelako
aipatu dut. Kutsidazu ere ondo joan zen,
baina lokalagoa izan zen. Hemendik kan-
pora pelikula bat eramatea, berriz, erraza-
goa da istorioa unibertsala bada, Aupa
Etxebeste! bezala. Kutsidazuk arazo bat
zuen zentzu horretan, bertatik kanpora ez
baitakite euskaldun berria zer den eta
umorea horretan oinarritzen da, jatorriz-
ko eleberrian bezala. Nire azken laburre-
an antzeko zerbait gertatu zait, tokan
jolastea ez baitakite zer den bertatik kan-
pora. Istorioa urrutiagokoa egiten zaie
hemendik kanpo. m

[perukoerretratuak]

[fotografia]

Peruko erretratuak
GETXOPHOTO jaialdian ezagutu ahal izan genuen Javier Silva-Meinelen (Lima, Peru, 1949)

argazkilaritza. Bere Peruko Erretratuak bildumako zenbait argazki San Nikolas plazan,
liburutegiko balkoitik zintzilik egon ziren. Jaialdiko hautatzaile Alejandro Castellotek azaldu
legez, bilduma honek “argazkigintzaren historiko indar handiko estereotipoetako bati buruz,
exotismoaren irudikapena, mendebaldeko begiek egindako irakurketa ezbaian ipintzen du”.

Argazkiak: Javier Silva-Meinel

[zinema]

Badira urte batzuk Nontzeberri atariak
sarearen bidez, on-line delakoan, anima-
ziozko filmen eta film laburren lehiaketa
bana antolatzen hasi zela. Animaziozko fil-
men lehiaketak Nontzeflash izena dauka
eta film laburrenak Nontzefilm deitura.
Bosgarren urtea beteko du aurten Non-
tzeflashek eta urte bat gutxiago ospatuko
du Nontzefilmek. Esan legez, sareko bi
lehiaketen antolatzailea Suspergintza elkar-
tearen Nontzeberri sareko ataria da. Sus-
pergintzakoek diotenez, euskarazko web-
gune edota atari honen helburua “kultura
sarean hedatzea da. Hura ahalik eta zentzu
zabalenean jaso gura dugu”. Kulturaren
ordezkari izartsuenetarikoa dugu zinea eta
besteak beste, bide berriak zabalduz, aipa-
tutako lehiaketen bidez esaterako, zabal-
tzen dizkiote ateak zazpigarren arteari
Nontzeberrikoek; bide berriak erabiliz eta
eskainiz, hasiberriei aukera emanez, tekno-
logia berriak bultzatuz... 

Aurreko urteotako arrakastari eta aur-
tengo partaideen kopuruari begiratuz gero,
ezin esan lar oker dabiltzanik. Izan ere, bai
V. Nontzeflash zein IV. Nontzefilm lehia-

Zinea sarean
Nontzeberrik antolatzen dituen bi zine
lehiaketetan 250 film lehiatuko dira

Txapelketaren kartel iragarlea

ketetan parte hartzeko mundu osotik hel-
dutako 251 lan jaso dituzte; animaziozko
lehiaketarako 110 bidali dituzte eta film
laburren norgehiagokan 141 lan lehiatuko
dira. Nontzeflashen parte hartuko duten
lanetatik 3 Euskal Herrikoak dira eta gai-
nontzekoak Bosnia-Herzegovina, Latinoa-
merika, Italia, Taiwan, Israel, Singapur...
eta abarretik heldu dira. Bestalde, Non-

tzefilmen Euskal Herriko 49 lanek hartuko
dute parte eta horietatik 13 euskarazkoak
dira. Lanak dagoeneko webgunean ikus
daitezke, baina irabazleak ezagutzeko
FANT Bilboko zinemaldi fantastikora arte
(maiatzak 8-16) itxaron beharko dugu.
Nontzefilmeko lanik onenak 2.000 euro
jasoko ditu, bigarren saridunak 1.500 euro,
hirugarrenak 900 euro, Euskal Herriko one-
nak 900 euro. m

Informazio gehiago:
www.nontzeberri.com 

www.fantbilbao.net

«Irabazleak zein sarituak
Bilboko Fant jaialdian
jakinaraziko dituzte,

maiatzaren 8-16 bitartean»

María Jesús 
ILEAPAINDEGIA ETA EDERGINTZA

HARTU TXANDA

Alangobarri 10
T: 4910821
ALGORTA

GIZONENTZAKO
MODA

Telletxe 5
A L G O R T A

T: 4607084

Errotalde
ileapaindegia

HARTU TXANDA TELEFONOZ!!

T: 460 38 90
Errotalde 18A / ANDRA MARI, GETXO

Iñaki 
Bitxitegia

I

Villamonte plaza 3

Algorta
T: 430 23 45

Telletxe 1 T: 460 27 41

OMEGA, LONGINES ETA TAGHEUER
AGENTZIA OFIZIALA

Bidebarri 27, behea eskuina
ALGORTA

94 430 76 96

• Odontologia orokorra
• Ortodontzia
• Periodontzia
• PADI

OSABIDE HORTZ KLINIKA
Arantza Etxebarria

Ezohiko erritmoan

[musika]

Txuma Murugarrenen “Proposamena” da bildumarako aukeratutako abestietako bat

Dozena bat urtek bete zuten iaz
Gaztelupeko Hotsak zigiluaren otzara, eta
berori hamaika estiloko arrautzez osatu badu-
te ere, musika molde batzuen falta igarri
zuten zigiluko arduradunek, berbarako: dan-
tzalekuetako musika elektronikoa eta musika
beltza. Bigarrenari ongietorria egiteko laster
zabalduko dute Dantza Baltza sail berezia; eta
lehenengoari dagokionez, orain dela gutxi
plazaratu dute Hotsak Dantzan ezohiko bil-
dumaren lehenengo diskoa. Hala ere, ezin
ahaztu bildumak bazuela aurrekari bat musi-
ka elektronikoari lotua, Mamba Beat lana. 

Dena dela, Hotsak Dantzan-en “estreina-

ko” lana, Askoren artean diskoa, 10 bat kanturen
aukeraketa da, non baliabide elektronikoak era-
biliz (scratch-ak, sintetizadoreak, oinarri elektro-
nikoak, samplerrak...) rock, pop, trikitixa zein
hard-rockeko kantek salsa, latin jazz, ambient,
hip-hop edota bossanovaren erritmora dantza-
tzen duten. Bertan, besteak beste hurrengoen
lanak daude: Tapia eta Leturia, UEK, Txuma
Murugarren, Karidadeko Benta, Morau,
Kokein, Petti... Gainera, bonus track legez
Deabruak Teilatuetan eta Maiderren kantu
bana ere sartu dituzte. Lan honetarako aukera-
keta, nahasketa-lanak etab. Jimmy Bidau-
rretak egin ditu. m

Hogei urte baino
gehiago oholtza
gainean, hamar disko
kaleratu ostean...
oraindik ere gogotsu.
Orain dela aste
batzuk aurkeztu zuen
Doctor Deseo taldeak

11. lana, Sexo, Ternura y Misterio disko
berria. Muxik zigiluak merkaturatu du
diskoa eta Locomotivek banatuko du.
Sortzaileetako bi baino ez dira lotzen gaur
egun taldean, Francis eta Joxi Jimenez,
halere, urteak joan ahala batutako
taldekideek ere badaramate denbora
bertan, horiek dira: Raul Lomas
(teklatuak), Txanpi (bateria) eta Toro. Lan
berria aurkezteko zuzeneko emanaldiak
ere prest dituzte eta, besteak beste,
hurrengo oholtzetan eskainiko dituzte
kontzertuak: Rock Star (Donostia, hilak
11), Azkena (Gasteiz, hilak 12) eta Kafe
Antzokia (Bilbo, hilak 18 eta 19, 21:30)

Getxo Jazz jaialdiako talde gazteen
lehiaketan parte hartuko duten taldeak
zeintzuk izango diren erabaki du
dagoeneko Getxoko Kultur Etxeak.
Lehiaketa honetan parte hartzeko 16
herrialdetatik heldutako 50 bat lan jaso
dituzte antolatzaileek, eta aukeratuak dira:
Flux (Danimarka), Kristian Brink Quartet
(Suedia), Tutusaus Septet (Espainia) eta
Ondrek Pivec Organic Quartet (Txekia).
Urtero legez, irabazleak jazzaldiko talde
nagusiagaz jotzeko aukera izango du eta
3.000 euro eskuratuko ditu.

Getxo Jazz >
eta aukeratuak dira

Hotsak dantzan: rock, pop, trikitixa...
euskal kantuak musika elektronikora egokituta

diskoa > 
Doctor Deseo

Talde honen hirugarren
diskoa dugu hau eta
honetan ere berezko estiloa
jorratzen dute: melodia
errazak eta grazia satirikoa:
besaulkiko ekologistak,
aparteko orduen aldeko
langileak, politiko ustelak,
autogestionario guaiak... Eta
ez dira falta klasiko bihurtu
diren drogen inguruko
kontuak.

Vine, vi y me vendí
Lendakaris muertos
Gor

Mikel Markezen ibilbidearen
laburpen saiakera da
diskoa. Zure begiek kanta
gogoangarriak ematen dio
hasiera lanari. 18 urterekin
egindako grabazio zaharrari
soka-akorde berriek
dotorezia eta sakontasun
harrigarria ematen diote.
Mikel Markezek bi dohaiak
agertzen ditu disko
honetan. 

Zure begiek
Mikel Markez
Elkar

Lan berri hau Jose Lastraren
eskutik grabatu dute Lamiña
Producciones estudioan eta
CD eta DVD bat biltzen ditu,
13 kantu berri eta 2005ean
Bilboko Kafe Antzokian
emandako zuzenekoa, beste
zenbait irudirekin batera.
Morphina diskoan metal
astuna jorratzen du Zea
Mays taldeak.

Morphina
Zea Mays
Gor

diskoak



Erlantz Zulaika > profesional mailako palaria

“Badirudi pilota esku-pilota bakarrik dela, eta pala,
zesta-punta eta erremontea ahaztuta dituzte”

[kirola]

Aitaren zaletasunak eroan zuen Erlantz Zulaika
pala mundura, 9 urtegaz hartu zuen pala eskuan
eta hasierako paladak Getxoko pilota taldean
eman zituen. Ordutik milaka pilota bidali ditu
hormaren kontra, eta 21 urtegaz, aurtengo urta-
rrilaren 5ean, jokatu zuen bere lehen partida pro-
fesional mailan. 

Euskal pilotaren zeruko izarra eskua da, oste-
ra, pala satelitetxotzat dute askok. Horrez gainera,
futbola ere alboratu zuen algortarrak. “Egia esan,
orduan ez nuen larregi pentsatu esku-pilota ala pala
nahiago nuen; 13 urtera arte futbolera ere jokatzen
nuen, baina konturatu nintzen gustukoago nuela
pala”, azaldu du Zulaikak. Eta arrapaladan egin
du profesional mailarainoko bidea, 21 urtegaz
profesional izatea ez da-eta gauza makala.
“Zaletuetan hasieran ez nintzen gainontzekoengan-
dik asko nabarmentzen, baina 16 urtegaz-edo txa-
pelketak irabazten hasi nintzen eta...”. Horren
lekuko dira bururatutako hamaika txapel: Espai-
niako txapelketakoa (2006), Elite txapelketakoa
(2005), Federaziokoak (2004-2007), Bizkaikoak
(2002-2004, 2007), Mexikoko txapelketa batean
txapeldunorde (2006)... Iaz Espainiako Selek-
zioaren deia jaso zuen algortarrak Munduko
Kopan jokatzeko, baina pentsatu ostean, ezetza

eman zien, “esan nien nahiago nuela Euskal Se-
lekzioagaz gelditu”. 

Hemendik aurrerakoa argi dakusa Zulaikak,
“hasieran ikasi eta apurka-apurka gora egin”, eta
bere ametsetako bat gauzatzea ere, “oraindik oso
urrun ikusten badut ere, banakako txapelketa ira-
baztea”, izango du egitekoen artean. Bestalde,

palaren egoerari buruz ere jardun du: “Apurka
diru-laguntza gehiago jasotzen ditu, orain arte oso
gutxi izan dira, orain dela 2 urte edo zegoen enpre-
sa bakarra itxi egin behar izan zuten, oraintsu
zabaldu dute berriro beste bat eta apurka aurrera
egitea lortu du. Telebistaren bultzada ere hor dago,
diotenez partida gehiago botako dituzte... Niretzat
hori da garrantzitsuena, pala ezagutaraztea, heda-
bideetan agertzea; badirudi pilota esku-pilota baka-
rrik dela, eta pala, zesta-punta eta erremontea ahaz-
tuta dituzte, gustatuko litzaidake hedabideek arreta
gehiago jartzea azken horiengan”. m

& 94 430 52 00 Kasune, 18 • ALGORTA

SERVITEC

• MARKA GUZTIAK

• 24 ORDUTAN ERANTZUNA

• 3 HILABETEKO GARANTIA

• 25 URTEZ ZURE ZERBITZUAN

• IRTEERA DOAN

ETXEKO ELEKTROTRESNEN KONPONKETA

Bilboko Deportivon jokatu zuen profesional mailako lehen partida urtarrilaren 5ean, 21 urtegaz

MMoorroottxxoo

Torrene 4, Algortako azoka
48990 ALGORTA / Tf. 94 491 18 82

uribe kostako
kirol denda

bisitatu gure denda!

350m2

kirolerako guztia!!

«Iaz Espainiako selekziotik
deitu zidaten Munduko
koparako, baina Euskal
selekzioagaz geldituko

nintzela esan nien»

Zure publizitatea hemenZure publizitatea hemenZure publizitatea hemenZure publizitatea hemen
Zure publizitatea hemenZure publizitatea hemen

94 491 13 37

[liburuak]

Andrazko-gogoetak
La bolchevique enamorada eta Movimiento de
Mujeres liburuak kaleratu ditu Txalapartak

Alexandra Kollontai

Martxoa izan ohi da hamaika fokuren
argiek andrazkoen jarduna eta esana
indartsuen argiztatzen duten garaia, nazio-
arteko erabakiren batek farola horra gida-
tzen duelako-edo. Hamaika ekitaldi antola-
tzen dira hil horretako 8. egunean, hainbat
helburugaz. Horien artean daude orrialdeo-
tara dakartzagunak, gogoetarako bidea
zabaltzen dutenak, egun jakin baterako
baino, ibilaldi luzeko bidaiarako balio dute-
nak: Movimiento de Mujeres, mujeres en
movimiento (Begoña Zabala) eta La bolche-
vique enamorada (Alexandra Kollontai)
liburuak aurkeztu ditu Txalapartak.

Begoña Zabala (Txileko Santiago,
1950) antolatutako mugimendu feminista-
ren 30 urtetan murgiltzen da eta hari ezber-
dinetatik tiratuz, emakumeen aldarrikape-
nen eta lorpenen historiari jarraitzen dio.
Zuzenbidean lizentziaduna aspalditik dabil
feminismoaren mugimenduan, Bizkaiko
Andrazkoen Asanblean (1976) ibilitakoa da
eta gaur egun ere borrokan darrai Iruñeako
Emakume Internazionalistak taldean. Hala,
lan honetan begirada internazionalista duen

«Martxoan plazaratu dituzte
Begoña Zabalaren lana eta

Alexandra Kollontairen
nobela»

ibilbide baten berri emango du Zabalak. 
Bestalde, 1927an Moskun argitaratu zen

Alexandra Kollontairen (San Petesburgo,
1872-Moscu, 1952) lehenengo nobela da La
bolchevique enamorada. Gaztetatik liluratu zuen
marxismoak Kollontai; idatzi batengatik her-
bestaldia jasan zuen; 1905eko gertaera iraultzai-
leetan parte hartu ostean, 1917ko Urriko
Iraultza eta gero itzuli zen Errusiara. Alderdi
Boltxebikearen andrazkoen alorreko kidea
gobernukide edota enbaxadore izandako histo-
riako lehen emakumea izan zen, baina ezagu-
nagoa da sozialismoa eta emakumeen borroka-
ren bere ekarpen teorikoengatik. Ostera, berba-
gai dugun lan hau fikziozko nobela bat da.
Txalapartako editore Zaloa Basabek azaldu
legez: “maitasun nobela bat da, baina balio ideo-
logiko iraultzailez beteta dagoena”.m

Alangoeta 8 (Euskal Herria kalearekin bat) 
Tfn.: 94 491 23 79

Algorta

etorri
eta

ikusi!!

jatetxea
tel./fax: 94 491 34 91

Martiturri estarta 18
48993 Andra Mari - Getxo

basalbobaserria@yahoo.com

Getxoko Andra Mari 
Gasolindegia

Getxo eta Berango artean
Tel: 94 430 15 00

Etxera
eroaten dizugu
gasoleoa
Txartel hau aurkezten

baduzu 3 euroko
deskontua edukiko duzu

zure eskarian

"

La bolchevique enamorada
Alexandra Kollontai
Txalaparta

Gerlari handia
Añorga eta Mitxelena
Pamiela

liburuak

Vassilissa prestutasun
handiko gazte boltxebikea da,
Volodya anarkistarekin zeharo
maitemintzen dena. Harreman
polit bati baino gatazkatsu
bati ematen diote hasiera,
zeinean maitasuna
herriarekiko konpromisoarekin
nahastuko den.

Gerlari Handia liburua
haurrentzako album
ilustratuak sortzeko I.
Etxepare Bekarekin saritua
izan da 2007. urtean.
Saritutako lana Pamiela
argitaletxeak argitaratu du
euskaraz, eta Faktoria K de
libros-ek gaztelaniaz eta
galegoz.



[elkarrizketa]

—36ko Gerrako eta frankismo garaiko
ahaztuez oroitzeko sortu zen Ahaztuak
1936-1977... lortu al duzue helburua?
—Hildako pertsona horien guztien memo-
ria berreskuratzeko asmoz sortu zen
Ahaztuak. Baina ez gerrako biktima guztien
memoria berreskuratzeko, baizik eta frankis-
moaren biktimak oroitzeko; horregatik ere,
Ahaztuak 1936-1977 deitzen da elkartea,
gerrako biktimez gain diktaduraren bikti-
mak kontuan hartzen ditugulako. Esan
bezala, biktima horien guztien memoria
mantentzen saiatzen gara eta horrez gain,
senideei datuak luzatzen dizkiegu hildakoa
aurki dezaten. Geure iritziz, ekarpen han-
diak egin ditugu gai honetan, baina ez dugu

ahaztu behar gu baino lehenago beste askok
gai honen inguruan isilean lan egin dutela.
Ondorioz, bageneukan jarraitzeko ibilbide
bat  eta ibilbide horretara batu ginen lan egi-
teko filosofia bategaz: guk elkarte moduan ez
dugu ikuspegi historiko batetik hitz egiten,
baizik eta biktimen memoriaren ikuspegitik
eta hildakoek defendatu zituzten baloreeta-
tik, balore demokratikoak, errepublikarrak,
sozialistak, abertzaleak... Horretarako hiru
arlo jorratzen ditugu:  egia ezagutzea (eta ho-
rretarako ezkutaturik dituzten milaka artxi-
bo argitaratzea); justizia (hiltzaileen izenak ema-
tea); eta ordaina (konfiskatze eta bidegabekeria
guztiek sortutako minean erreparatzea).
—Horrenbeste urte igaro ostean, frankis-

Argazkian, Martxelo Alvarez

2005etik dabil Ahaztuak 1936-1977 elkartea frankismoaren biktimen
memoria historikoa berreskuratzeko lanean. Martxelo Alvarez elkarteko
kidearen arabera, oraindik bete ez diren hiru gauza dira funtsezkoak:
egia, justizia eta ordaina. Memoria historikoaren berreskuraketa lan
horretan disko bat argitaratu dute eta beste bi plazaratzea dute helburu.

moaren zantzuek badiraute...
—Bai, horrela da eta hori beste borroka bat
da. Frankismoaren sinbologia nonahi dago.
Alemanian edo Italian, adibidez, pentsaezina
da kaleetan esbastika edota ikur faxistak
ikustea, edo kaleek genozidio egileen izenak
edukitzea. Espainiako estatuan hori gerta-
tzen da: ikur falangistak eta frankistak ikus
ditzakegu golpisteei eskainiak. Hori sinbolo-
gia argiena da, baina badago krudelagoa den
beste bat: erregimen frankistaren kondena
guztiak juridikoki oraindik balioa dute, eta
guretzat hori da sinbologiarik krudelena,
zigorrarena alegia.

—UPNk Iruñean biktimen omenez plaka
bat jartzea lortu duzue, baina honek ezku-
taturik jarri du hura.
—Bai, baina hori logikoa da, bakoitzak bere
memoria historikoa baitu. Sozialistok, aber-
tzaleok, errepublikanook, azken finean
demokratok, geure memoria historikoa
defendatzen dugu. Eskuinak, berriz, gaur
egun oposizioan dagoen talderik handienak
eta milioika boto lortu dituenak, bestelako
memoria historikoa dauka, golpisten me-
moria. Hori ezkutatzen saiatzen dira, baina
Iruñekoa bezalako kasuetan haien jarrera
erakusten dute. UPNk, gainontzeko alder-
dien eta gizartearen presioa dela medio, fran-
kistek fusilatutako herritarren (tartean sei
zinegotzi) omenezko plaka bat jarri du,
baina nolabaiteko tranpa eginez, hau da,
halamoduz eta ezkutaturik jarriz. Baina guk
ez dugu hori onartu eta berriro jarriko dute.
Baina gertakizun zehatz honen atzean kontu
larriagoak gordetzen dira; neofrankismoaren
zantzu berriak ditugu. m

ahaztuak1936-1977.blogspot.com 

«Alemanian edo Italian,
pentsaezina da kaleetan esbastika

edota ikur faxistak ikustea»

Martxelo Alvarez > Ahaztuak 1936-1977 elkarteko kidea

“Lotsagarria da erregimen frankistaren
kondenek juridikoki oraindik ere balioa izatea”

[publizitatea]



[norajoan]

El tio de Milan 
Italiako ardoak eta gastronomia  

Euskaldunentzat bezala italiarrentzat ere
eguneroko bizitzaren parte garrantzitsua da
gastronomia. Odolean daramate Enzo
Vezzosik eta Patrizia Galbiatik euren lurre-
tako ardo eta janariarekiko maitasuna.
Milanetik  etorri eta Italiako kulturaren go-
torleku bat sortzea erabaki zuten 2006ko
abenduan: “Gure herria ezagutarazi gura
genuen”. Ordudanik, jende asko hurbildu
da bertara, askok Italiara egindako bidaie-
tan ezagututako zaporeen bila. 

Gaztak, hestebeteak, pastarako saltsak,
postreak, olioak, ozpinak... dena Italiatik
ekarria. Lasagna, kaneloiak eta aurrez pres-
tatutako beste jaki batzuk ere badituzte.
Hala ere, dendara sartu eta aurrez aurre aur-
kituko ditugunak etiketa originalez apain-
dutako ardo botilak izango dira. 90 ardo

mota dituzte aukeran, denak mahatsa des-
berdinekin eginak: “12.000 ardo diferente
ditugu Italian. Han ez dugu tabernara joan
eta ardo bat hartzeko ohiturarik, baina
mahaian, jaterako orduan, garrantzi handia
ematen zaio ardoari; jango dugunaren arabe-
ra aukeratzen dugu”. Onartezina da En-
zzorentzat Italiako kulturarekin gurean egi-
ten den komertzializazioa: “Beste herri bate-
ko produktuak izanda erraza da bezeroak
engainatzea”. Hori saihesteko, webgune bat
jarri du martxan (www.eltiodemilan.com)
eta bertan Italiako gastronomiaren, erreze-
ten eta ardoaren kulturaren gaineko hain-
bat azalpen ematen ditu, baita antolatzen
dituen afarien zein ardo-dastatze saioen
berri ere. m

Salsidu 21, ALGORTA / Tel.: 94 466 26 34

Enzo Vezzosi eta Patrizia Galbiati

galdaretxe
gOZOLABEA

• Maidagan, 35 GETXO Tel. 94 491 11 25
• Mayor, 17 AREETA Tel. 94 464 77 29
• Sabino Arana, 67 LEIOA Tel. 94 464 40 58
• Telletxe, 11  ALGORTA  Tel. 94 460 32 14
• Sabino Arana, 9  SOPELA Tel. 94 676 11 01

Alangobarri, 10 ALGORTA
T.: 94 491 02 93

URDAITEGIXA
Adituak gara, Urdaiazpiko Iberiko,

Pate eta Gaztaietan!!

Erreserbak: 94 463 03 92
Artaza Etxea Eraikina. Gobela eraikinaren aurrean • LEIOA

• gozariak
• txuletoia • makailua

• arrain freskuak
asteburuetan bazkari eta afariak enkarguz

ARTAZA ETXEA
jatetxea

LAS MERCEDES 31 • TEL.: 94 464 41 25

AREETA 

Harategia eta txarkuteria

JUAN-MARI

• Zabalik egunero
• Eguneroko menuak

• Enpresa menuak
• Menuak nornberaren gustura

• Egunero karta berezia
• Gauez dastatzeko menua
astelehenetik- ostegunera
• Jaun hartze bazkariak

zure gustura prestatzen ditugu.

AsadorGoiezti

Aretxondo 14 
Algortako Portu Zaharra / Getxo

Erreserbak: 94 491 25 93

[komikia]
[horoskopoa]

oKINDegia

KASUNE 28 - T: 94 430 10 76
ALGORTA

mungia
Algortan badaukagu
artisauen ogia
izen eta jatorriz
da “ogi mungia”.

Goizero lortzen dogu
obispoen guleria
probatu bada edo ez
dan benetako egia.

URA
6

OTSOA
6

ADARRA
6

EGUZKIA
6

HOSTOA
6

AITZURRA
6

GARIA
6

LASTOA
6

IRATZEA
6

NEGUA
6

HAZIA
6

META
6

(A(Abenduak 21 urbenduak 21 urtarrilak 19)tarrilak 19)
Aldizkarietara jo ohi duzu aspaldi
honetan. Zeren bila? Hori da zeuk
asmatu behar duzuna. Baina entzun
arretaz: aldizkarietan ez duzu aurkituko
zuk nahi duzun hori, kalean baizik,
egunerokotasunean.

(A(Abuztuak 18 irailak 16)buztuak 18 irailak 16)
Ez zara konturatzen baina bada zure
atzetik dabilen pertsona bat. Hortik
harreman erromantikoa abia daiteke,
baina halaxe gerta dadin zure berarekiko
jarrera hotza  aldatu beharko zenuke.

(M(Marartxtxoak 21 apirilak 19)oak 21 apirilak 19)
Siestatxoa egiteak on egiten dizula
badakigu, baina, motel, bizitza ohean
egitea ere! Alperrontzi ederra egina
zaude, eta oraindik nekatuta zaudela
esateko ausardia daukazu? Ez dut gura
pentsatu urte batzuk barru...

(E(Ekainak 19 uztailak 18)kainak 19 uztailak 18)
Olioz bustitako gauzak eskuen artean
izatea ez da batere erraza. Zeu ere
horrelakoa zara, labankorra, iheskorra,
aingirak bezalakoa. Ez duzu inor zure
ondoan ikusi nahi eta beti ezkutatzen
saiatzen zara.

(O(Otsailak 19 martsailak 19 martxtxoak 20)oak 20)
Orrazkera berriaz erabat aldatuta zaude.
Ikusten da zure itxura zaharrarekin
nazkatua zinela eta moldeak apurtzen
ausartu zarela. Zoritxarrez, ez dirudi
ligatzeko balioko dizunik.

(U(Uztailak 19 abuztuak 17)ztailak 19 abuztuak 17)
Lasaitasuna behar duzu. Emozio handi
horien atzetik ibiltzeak ez zaitu inora
eramango eta, okerrago dena, ez dizu
ezer onik ekarriko, akaso disgusturen
bat. Hurbil daukazunari arreta gehiago.

(A(Azarzaroak 16 abenduak 20)oak 16 abenduak 20)
Asteburuko bidaia batean petsona ezezagun
batekin egingo duzu topo, bion arteko
erakargarritasuna handia izango da eta
“ezkondu” egingo zarete. Ez dakit zoriondu
behar zaitudan ala doluminak eman...

(U(Urriak 17 azarrriak 17 azaroak 15)oak 15)
Lanpetuta, baina oso lanpetuta ibiliko
zara eta horregatik lan mailan aurrera
egiteko aukera izango duzu. Hala ere,
arrakasta ekonomiko hori inor mindu
barik lortzen saiatu beharko zenuke.

(I(Irailak 17 urriak 16)railak 17 urriak 16)
Jende multzoek eta zalapartek nekatzen
zaituzte eta horregatik lasaitasun bila
zabiltza orain, sarritan bakardadea.
Indarberritu behar duzu zeure burua, baina
kontuz: ez ahaztu zure inguruko lagunak.

(A(Apirilak 20 maiatzak 19)pirilak 20 maiatzak 19)
Iraganeko oroitzapen gogorrak
baztertzea lortu duzu eta zure
ingurukoek ematen dizuten maitasuna
eta laguntasuna gozatzen ari zara orain.
Zure alderik onena ateratzen ari da eta
indarrez gainera.

(U(Urrtarrilak 20 otsailak 18)tarrilak 20 otsailak 18)
Loreak udan ihintza bezela, maite det
dama gazte bat…, horrela dio kantak eta
horrela dio zeure bihotzak ere, ezta?
Dama dagoen lekuan beste edozer jar
daiteke: zaldun, emakume… eta
gazteren ordez ere, zahar...

(M(Maiatzak 20 ekainak 18)aiatzak 20 ekainak 18)
Zure lagunek zugana jotzen dute euren
arazoak konpontzen lagun ditzazun. Zure
pentsaera praktikoak asko egin dezake
euren alde. Aurrerago garatu ahal izango
dituzun ideia bikainak.

Illeta z/g (Sarrikobasoerikin bat)
T:94 430 69 42 /ALGORTA

• BIDRIERAK

• GRABATUAK AREA TEKNIKAREKIN

• IZPILU ERRALDOIAK

• INSTALAZIO OROKORRAK

• FUSIN

BATIZ KRISTALDEGIA

GETXOKO KIROL PORTUA
Arriluze z/g • Tel.& Fax: 94 491 53 21

ALGORTA • GETXO

prentsa • aldizkariak

G O I Z E A N

Prentsa - Fruitu lehorrak - Aldizkariak - Litxarreriak

Orduña Mendatea 1
T: 430 22 13

GETXO

Telletxe 13
T: 460 02 88
ALGORTA

“Gozoki eta prentsa, gutxi denik ez pentsa”

uk@aldizkaria.biz
94 491 13 37

aldizkaria
etxean jaso
nahi baduzu

[flashback]

Leioako Ameslariak zortzikotea, 1960
Beharbada zuetariko askok ez duzue inoiz zortzikote bat entzuteko aukerarik izan baina orain ez dela asko, 60ko
hamarkadan, modan egon ziren zortzikoteak Euskal Herrian, arrakasta handia lortuz. Gero beherakada etorri zen eta gaur
egun oso gutxi dira era honetako taldeak gurean, esaterako, Portugaleteko “Danok-Bat”.

Goian Leioako “Ameslariak” taldea duzue; guzti-guztiak herriko San Juan Bautista Bataiatzailearen elizako abesbatzaren
kideak ere baziren. Zortzikotearen jatorria, beraz, argi eta garbi dago. Argazkia San Bartolome auzoko jaietan,1960ko
abuztuaren 24an aterata dago. Izan ere, bertako baselizan kontzertua eskaini zuten egun horretan eta azpimarratzekoa da
emaldi hau izan zela talde bezala euren lehenengo agerpen publikoa.

Javi Uria, 1956tik elizako abesbatzaren zuzendari denak sortu zuen “Ameslariak” eta taldeko zuzendaria eta kantaria
izan zen zortzikotearen ibilbide osoan, hau da, 1968ra arte. Baina ez zion elizako abesbatza zuzentzeari utzi eta biekin batera
aurrera egin zuen. Zer esan honelako pertsonez? Eskerrik asko, Javi! m

Argazkian: Javi Uria (zuzendaria eta kantaria), Rafa Uria, Joseba Kamiruaga, Aitor Mezo, Jose Ignacio Sarria,
Kepa Olabarria(GB), Alfonso Eguskiza (GB), Benito Ayo (GB).

JAVI URIAK UTZITAKO ARGAZKIA

Bittor Egurrola

52UK

uk@aldizkaria.biz
gguurree ppoossttaa eelleekkttrroonniikkooaa

UUKK UUrriibbee KKoossttaakkoo AAllddiizzkkaarriiaa

ku

Nor da?
• 24 urte, donostiarra

• Euskal Herriko txapeldun berria

• Atzean ederto jokatzen du

> Aurrekoaren erantzuna: Hugo Chavez

> Irabazlea: Mercedes Susaeta*

*deitu telefonoz goizez: 94 491 13 37

Bidali erantzuna eta zure izen-deiturak, asmatzen duzuenon artean
bi lagunentzako degustazio berezia zozketatuko dugu:

UK Uribe Kostako Aldizkaria. 171 posta kutxa 48990 Getxo
uk@aldizkaria.biz

asmatu eta irabazi > bi lagunentzako bazkari bat

Usategi
kafetegia

Usategi parkea z/g, Algorta
Telf. erreserbak: 94 460 64 13

denborapasa LUMA aldizkariaren eskutik

HITZ GURUTZATUAK Ezker eskuin

Goitik behera
1. Adinaren poderioz hondatua. 2.
Hemendik aurrera. 3. Laborarien tres-
na. Iodoaren ikurra. Bokala. 4. Euskal
fonema. 48 ordu barru. (Zah.) Zakur. 5.
Musulman xiiten erlijio-buruzagi na-
gusia. 6. Kontsonantea. (Errep.) Txori
mota. Zeharrean jarri. 7. Gabarra txi-
kia. Joan den urtean. Nori atzizkia. 8.
Marokoko hiriburua. Ibar. 9. Rute-
nioaren ikurra. Hegazti umeak. 10.
Ipar., alaitu. Suari dario. 

Soluzioak

1 2 3 4 5 6 7 8 9 10

1

2

3

4

5

6

7

8

9

10

1. Lapurdiko kostakoa. 2. Bizk., hari mota. Ipar Euskal Herrian, lau. 3.
Sartu aditzaren oina. Israelgo erregea, Jezabelen senarra. Kon-
tsonantea. 4. Kide egin. Ate, hitz elkarteetan. 5. Pirineoetako gailur
gorena. Hertsi. 6. Izkiriatzailea. Idi, hitz elkarteetan. 7. Musika nota.
Iltzez lotu. 8. Espainiarren EHNA. Lehena eta azkena. Atzizkia. 9. Bizk..,
bike. Abisuak. 10. Ahuntzaren ar. Hari, nuke. 

KOSTATARRA
ARAZILAUR
SARAKABR
KIDETUATA
ANETOITXI
IDAZLEAIT
LAILTZATU
DNIAZRO
UIOHARRAK
AKERNIOKE

[aitormenak]

“Interpretazioaren bidez adieraztea
gustuko dut”

LABURREAN— Askori egingo zaizue ezagun aurpegi hori, hamaika aldiz ikusi dugu-eta telebistan. 1964ko urriaren 3an jaio zen
Jose Maria Berasategi donostiarra. Aktore euskaldun hau hainbat lanetan ibilia da, telebistan zein zineman. Bi eta
Bat, Jaun ta Jabe eta Goenkale bezalako telesailetan egin du behar. Hain zuzen, azkeneko horretan ezagun egin
zuen pertsonaia antzeztu zuen, Txapas, alegia. Baina horietatik aparte, Hotel y domicilio, Ione, sube al cielo, El
Comisario, Amar en tiempos revueltos eta Hospital Central telesail ospetsuetan hartu du parte.

JOSE MARI BERASATEGI > aktorea

Testua: Ander P. Goikoetxea 

Zein filmetan egingo zenuke protagonistaren papera?
Orain bat-batean esateko, ikusi ditudan pelikuletatik Pozos de
ambición (Paul Thomas Anderson) hartuko nuke adibidez; paper polita
zen hura eta gustura egingo nuke hori. 

Aitor dezakezun bizio bat.
Ba ezer ez, orain arte erretzen nuen baina hori utzi nuen... beno,
edatea gustatzen zait, ardotxoa...

Berriz egingo zenukeen bidaiarik ba al dago?
Bai, Kubara. Duela urte asko joan nintzen hara eta berriro joango
nintzateke, oraintxe bertan gainera.

Orain zarena izango ez bazina, zertan gustatuko litzaizuke jardutea?
Askotan pentsatu dut horretan, ni nabilen istorioetan benetan gogorra
delako, gaiztoa, niretzat behintzat. Orduan horixe aldatuko nuke;
adibidez, animaliekin lan egitea gustatuko litzaidake, baina ez albaitari,
animaliak ikertzen baizik: biologoa.

Zein da zure ametsetako bat?
Film eder bat lortzea, pertsonaia on bat antzeztea. Amets on bat
betetzea litzateke hori.

Irakurri duzun azken liburua?
Ni boladaka noa. Lehenago liburu asko irakurri ditut eta orain, berriz,
denbora asko eta asko daramat irakurri gabe. Azkena Los pilares de la
tierra izan daiteke. Beharbada ez da azkena, baina buruan gelditu
zitzaidanetako bat da.

Zer gabe ezin zaitezke bizi?
“Rollo” onik gabe. 

Euskal Herriko zure txoko kutuna?
Euskal Herria txoko oso kutunez beteta dago... bat aukeratzekotan...
Leitza aldea. mETB


